
ህዝቢ ኣብ ኣተሓሕዛ ንብረቱ ክጥንቀቕ ፖሊስ ኣዘኻኺሩህዝቢ ኣብ ኣተሓሕዛን ኣተዓቓቕባን 
ንብረቱ ጥንቃቐ ከዘውትር፡ ኣዛዚ 
2ይ መደበር ፖሊስ ዞባ ማእከል ኣቶ 
ተስፋልደት ፍስሃየ፡ ብ23 ጥቅምቲ ምስ 
ነበርቲ ንኡስ ዞባ ኣባሻውል ኣብ ዘካየዶ 
ርክብ ኣተሓሳሲቡ።
ኣብ ዝሓለፈ ትሽዓተ ኣዋርሕ፡ 

እቲ መደበር ፖሊስ ኣብ ዝቈጻጸሮ 
ከባቢታት 300 ገበናትን 467 በደላትን 
ከምእተመዝገበን ኣብ መስርሕ ምጽራይ 
ከምዝርከብን ገሊጹ።
ብተመሳሳሊ፡ ኣብ’ዚ ዝተጠቕሰ ኣዋርሕ 

ሕጊ ዝጠሓሳ ልዕሊ 700 ተሽከርከርትን 

ልዕሊ ሓደ ሽሕ ብሽክለታትን ብገንዘብ 
ከምእተቐጽዓ ሓቢሩ።
እዚ ከም’ዚ’ሉ እንከሎ፡ 570 ዝተፈላለየ 

ንብረትን ገንዘብን ናብ’ቲ መደበር ፖሊስ 
ከምእተረከበ ብምብራህ፡ እዚ መርኣያ 
ናይ’ቲ ሕብረተሰብና ዝውንኖ ብሉጽ 

ክብሪታት ከምዝዀነ ኣነጺሩ።  
ኣዛዚ 2ይ መደበር ፖሊስ ዞባ ማእከል 

ኣብ መወዳእታ፡ ሕጊ ዘይምፍላጥ ካብ 
ተሓታትነት ስለዘየድሕን፡ ኩሉ ኣካል 
ሕብረተሰብ ኣፍልጦኡ ብምብራኽ ካብ 
ገበን ክሕየብ ጸዊዑ።
ኣመሓዳሪት ንኡስ ዞባ ኣባሻውል ወ/ሮ 

ሳራ ተስፋሚካኤል ብወገና፡ ንኣገዳስነት 

ዝካየድ ጎስጓሳት ብምጥቃስ፡ ነበርቲ ኣብ 
ከባቢኦም ብዛዕባ ዝፍጸም ገበናት ንፖሊስ 
እዋናዊ ሓበሬታ ክህቡን ምትሕብባሮም 
ከዕዝዙን ተላብያ።
ተሳተፍቲ ብወገኖም፡ ምክትታል ወለዲ 

ኣብ ትሕቲ ዕድመ ደቆም ጥቡቕ ክኸውን፣ 
ንገበነኛታት ዝወሃብ ብይን ድማ ክሕይል 
ዝብልን ካልእን ለበዋታት ኣቕሪቦም።

ኣብ ሆስፒታል ኦሮታ፡ ንህጻናት መጥባሕቲ ልቢ ይካየድ ኣሎኣብ ቀጽሪ ሃገራዊ መወከሲ ሆስፒታል 
ኦሮታ ተደኲኑ ኣብ ዝርከብ ማእከል 
መጥባሕቲ ልቢ ኣስመራ፡ ብምትሕብባር 
ኤርትራውያንን ካብ ኢጣልያ ዝመጹ 
ኣባላት ጉጅለ ሓካይም ‘MED-ACTION 
BAMBINI’ን፡ ካብ 23 ክሳብ 31 ጥቅምቲ 
መጥባሕቲ ልቢ ይካየድ ኣሎ።
እቶም ካብ መላእ ሃገር ዝመጹ ህጻናት፡ 

ኣቐዲሞም ተመርሚሮም፡ ከከም ክብደት 
ሕማሞም ቈጸራ ተገይሩሎም ዝነበሩ 
ምዃኖም ተፈሊጡ።
ካብ ዝምስረት 20 ዓመት ኣቚጺሩ ዘሎ 

ማእከል መጥባሕቲ ልቢ ኣስመራ፡ ምስ 
ሆስፒታል ህጻናት ኦሮታ ብምትሕብባር 
ንጥፈታቱ ከምዘሰላስል፡ ኣካያዲ ስራሕ 
ሆስፒታል ኦሮታ ኣቶ ተወልደ ዮውሃንስ 
ሓቢሩ።
ኣቐዲሙ’ውን፡ ካብ 22 መስከረም 

ክሳብ 5 ጥቅምቲ ብ8 ጀርመያውያን 
ሓካይም ሓፈሻዊ መጥባሕቲ ን79 ህጻናት፣ 
ካብ 6 ክሳብ 19 ጥቅምቲ ድማ ብ21 
ኢጣልያውያን ሓካይም ን24 ህጻናት ናይ 
ልቢ መጥባሕቲ ተኻዪዱ ምንባሩ፡ ኣቶ 
ተወልደ ወሲኹ ኣብሪሁ።
ኣብ’ዚ ዝካየድ ዘሎ ናይ ልቢ 

መጥባሕቲ፡ ንመጀመርታ ግዜ ሰለስተ 
ኤርትራውያን ሓካይም ነፍሶም ክኢሎም 
ምስታፎም፡ ንውጽኢታውነት ናይ’ቲ 
ኣብ ዝሓለፈ ዓመታት ዝተገብረ ናይ 
ምልውዋጥ ተመኩሮ ምትሕግጋዝ ዘነጽር 
ከምዝዀነ’ውን ኣገንዚቡ። 
 ዶ/ር በየነ ኣብርሃ ንኤሪና ኣብ ዝሃቦ 

ሓበሬታ፡ እቲ መጥባሕቲ ዝተሓላለኸ 
ብምዃኑ፡ ኣብ ውሽጢ 4 መዓልታት ን9 
ህጻናት መጥባሕቲ ኣካዪዶም ከምዘለዉ 
ገሊጹ።
ካብ’ቲ ዛጊት ተኻዪዱ ዘሎ መጥባሕቲ፡ 

እቲ 6 በቶም ኤርትራውያን ሓካይም 
ከምእተኻየደ ዝሓበሩ፡ ኣወሃሃድቲ ጉጅለ 
ሓካይም ‘MED-ACTION BAMBINI’ 
ኣቶ ኣለም ደሞዝን ኣቶ ሲልቪዮ ሊዮኒን፡ 
ኣብ መጻኢ እቲ መደብ ምሉእ ብምሉእ 
ብኤርትራውያን ከምዝካየድ ንምግባር ኣብ 
መስርሕ ከምዝርከቡ ሓቢሮም።
እዚ ከም’ዚ’ሉ እንከሎ፡ ካብ 4 ክሳብ 15 

ሕዳር ካብ ዴንማርክ ብዝመጹ 10 ሓካይም 
ሓፈሻዊ መጥባሕቲ፣ ካብ 13 ክሳብ 23 
ሕዳር ካብ ሃገረ ጀርመን ብዝመጹ 8 
ሓካይም መጥባሕቲ ስርዓተ መትኒ፣ ካብ 
28 ሕዳር ክሳብ 6 ታሕሳስ ድማ ካብ 
ኦስትሪያ ብዝመጹ 11 ሓካይም መጥባሕቲ 
ስርዓተ ሽንቲ ክካየድ መደብ ከምዘሎ፡ ካብ 
ምምሕዳር ሃገራዊ መወከሲ ሆስፒታል 
ኦሮታ ዝተረኽበ ሓበሬታ የነጽር።

ዓረዛ - ን223 ዜጋታት መሬት ጤሳ ተዓዲሉ
ኣብ ንኡስ ዞባ ዓረዛ - ምምሕዳራት ከባቢ 

ዓዲ-ንፋስ፡ ዓዲ-ቐምሾን ሰብዓን፡ ዘድሊ 
ቅጥዕታት ንዘማልኡ 30 ደቂ-ኣንስትዮ 
ዝርከብኦም 223 ዜጋታት፡ መሬት ጤሳ 
ተዓዲሉ።
እቲ መስርሕ ቀጻሊ ምዃኑ ዝሓበረ፡ 

ወኪል ሚኒስትሪ መሬት፡ ማይን ኣከባብን 
ኣብ’ቲ ንኡስ ዞባ መንእሰይ ዮውሃንስ 
ተወልደ፡ ሕቶ ኣቕሪቦም ኣብ’ዚ ናይ ሕጂ 
ዘይተመለሰሎም፡ እቲ ዘድሊ ቅጥዕታት 
ምስ ኣማልኡ ከምዝወሃቦም ኣነጺሩ።
ኣመሓዳሪ ንኡስ ዞባ ዓረዛ ኣቶ ርእሶም 

ክፍለማርያም ብወገኑ፡ እቲ መስርሕ 
ዕደላ፡ መቐጸልታ ናይ’ቲ በብእዋኑ ክካየድ 
ዝጸንሐ ተመሳሳሊ መደባት ከምዝዀነ 
ብምጥቃስ፡ ዓዲ ምስ ዝመዘዘቶም ኣባላት 
ኮሚተ ጤሳን ኣመሓደርቲ ከባብን 
ኣነባበርቲን ክትወሃሃድ፣ ኣባላት ኮሚተ 

ጤሳ፡ ኣመሓደርትን ኣነባበርትን ድማ 
ንመምርሒ ኣዋጅ መሬትን ምስኡ 
ዝኸይድ ሕጋጋትን ተኸቲሎም ብዕቱብ 
ክሰርሑ ኣዘኻኺሩ።
መሬት ዝተዓደሉ ብግደኦም፡ ዝተሰመዖም 

ሓጎስ ድሕሪ ምግላጽ፡ ኣብ’ቲ ግቡእ 
መዓላኡ ከምዘውዕልዎ ኣረጋጊጾም።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 
ትንሱእ ፍስሃየ
ሳምራዊት ሃብተ

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ምስጢር ዕዉት ህይወት፡ ሰብ ዕድል ክትመጽኦ እንከላ ተዳልዩ ክጸንሕ 
እንከሎ’ዩ።”  

                        
- Benjamin Disraeli

ካብ ስድራቤት እንስሳ ሓንጐሉ ኣጸቢቑ ክጠቀመሉ 
ብምኽኣሉ ነጊሱ ዝርከብ ሰብ እዩ። ፈኸም እናበለ ካብ 
ናብራ ኣራዊትን ሰበኽ ሰጋማዊ ህይወትን ተገላጊሉ ኣብ 
ሓደ ቈይሙ ክነብር ተላመደ። በብዝጥዕሞ ዓውዲ እናነጠፈ 
ኸኣ ህይወቱ ክመርሕን ቀጻልነቱ ከውሕስን ክኢሉ። ካብቲ 
ጥንቲ ኣትሒዙ እናተባላሓተ ናብ ሓደ ዝተረጋግአ መስመር 
ረጊጹ። 

ካብ 17 ክፍለ ዘመን ጀሚሩ ግን ናህሩ ክውስኽ ተራእዩ። 
ስልጠነ ግዝኣታት ኣዝዩ እናዓበየ፡ ነናቱ ፍልስፍና፡ ፍልጠት፡ 

ጥበብን ካልእን ኣማዕቢሉ። ንዅሉ ኣብ ከባቢኡ ዝርከብ 
ነገራት ክግንዘበሉ፡ ክመራመረሉን ክፈልጦን ጽዒሩ። 
ኣብ 18ን 19ን ክፍለ-ዘመን ድማ ንዅሉ ፍልጠት እዛ 
ዓለም መሰረት ዝዀነ ሓሳባት፡ ፍልስፍናታት፡ መርምራት፡ 
ምህዞታትን ርኽበታትን ተራእየ። ኣብ ዝሓለፉ ክልተ 
ሕታማት እዚ ዓምዲ፡ ንኣርባዕተ ተርጋእቲ ሓሳባት ናይ 
ጥንታውያን ደቂ-ሰብ ጠቒስና ኔርና። እዞም ሕጂ ዝስዕቡ 
ክልተ ኸኣ ነቲ ድሒሩ ሰብ ዘንቀሎ ኣገዳሲ ስነ-ፍልጠታዊ 
ተርጋኢ ኣምራት ክንርኢ ኢና፤

ንህይወት ሰብ ጸለውቲ ስነ-ፍልጠታውያን ረቛሒታት (3)ንህይወት ሰብ ጸለውቲ ስነ-ፍልጠታውያን ረቛሒታት (3)

ርስሓት ዝእለየሉ ኣገባብርስሓት ዝእለየሉ ኣገባብ

ጽሬት ኣደ ጥዕና ክብሃል ንሰምዕ 

ኢና። ጥዕና ኸኣ ህይወት እዩ። 

ጥዕና ዋሕስ ህላወ ህይወትና ካብ 

ኰነ፡ ከም ሕቶ ቀጻልነት ወዲ-ሰብ 

ክጥመት የኽእሎ። ንሕማም ካብ 

ዘቃልዓና ሓደ ረቛሒ ኸኣ ርስሓት 

እዩ። ሰብ ርስሓት ዝኣልየሉ ጥበብ 

ከማዕብል ምኽኣሉ፡ ኣብዛ ዓለም 

ክሰርር ካብ ዝኽኣሉ ነጥብታት 

ሓደ ክኸውን ኣኽኢልዎ ኣሎ። 

ሓደ ናይ ብርጣንያ ሕክምናዊ 

ጆርናል፡ ንሓደ ጕጅለ ክኢላታትን 

ኣንበብትን፡ “ኣብዚ 150 ዓመታት 

ዝተራእየ ዝዓበየ ስነ-ፍልጠታዊ 

ምዕባለ እንታይ’ዩ?” ክብል ሕቶ 

ኣቕሪቡ። እቲ መልሲ ልቢ ቀሊዕካ 

መብጣሕቲ ምግባር ወይ ሞባይልካ 

ምስ ጠፈአት በታ ቍጽሪ ዝሰረቐካ 

“መሰጅ” ዝለኣኸልካ ተክኖሎጂ 

ዝተራቐቓ ሞባይላት ኣይነበረን። 

ዝያዳ ጸረ-ነፍሳትን መደንዘዝን 

ዝዓበየ ድምጺ ዝረኸበ ጥንቃቐን 

ሓለዋን ጽሬት (sanitation) እዩ። 

ስሩዕ መእለዪ ወይ መጕሓፊ 

ቀልቀልን ሽንትን፡ ንነዊሕ 

ዓመታት ዝተፈልጠ ኣገባብ እዩ። 

ንገለና’ኳ ካብ እንወለድ ዝጸንሓና 

ኣገባብ ስለዝዀነ ኣብ ቀዳሞት 

ወለዶታት እንታይ ይመስል ነይሩ 

ኣይንግነዘቦን ንኸውን። ቀልቀልካን 

ሽንቲ ማይካን ኣርሒቕካ ከም 

ዝጓሓፍ ክፈልዩ ዝኸኣሉ መዓስ 

ይመስለኩም? መጀመርታ ዝነበሩ 

ሰብ ንቕድሚኦም ኣብ ዝረኸቡዎ 

ደገ ይወጽኡ ነይሮም ይዀኑ። 

ኣብ ሓደ ቦታ ተደኵኖም ምንባር 

ካብ ዝጅምሩ ግን እዚ ልምዲ 

ከንብሮም ዝኽእል ኣይነበረን። 

ሽሕ’ኳ ርስሓት (ብሓፈሻ) ዝእለየሉ 

ኣገባብ ካብቶም ተርጋእቲ ስነ-

ፍልጠታዊ ሓሳባት ክኸውን 

ዘኽእሎ ኣብ ዝሰልጠነ ወለዶ ወዲ-

ሰብ እንተዀነ፡ ካብ ጥንቲ ኣትሒዙ 

ኣገዳስነቱ ኣዝዩ ዓቢ እዩ። ኣብ 

ማዕከናት ዜና ሃገርና ኣብ ብዙሓት 

ዓድታት ብወፈራ ዓይኒ ምድሪ ከም 

ዝተሰርሐን ኣገባብ ኣጠቓቕማኡ 

ኣስተምህሮ ከም ዝተዋህበን ሰሚዕና 

ንኸውን። እቶም ክንርእዮ ዕድል 

ዝረኸብና’ውን ብኣካል ርኢናዮ 

ንኸውን። 

ሓደ እዋን ኣብ ቪክቶሪያ - 

እንግሊዝ - ጋዜጠኛን ጠበቓን 

ዝነበረ ኤድዊን ቻድዊክ፡ ነቲ 

ኣብታ ዓዲ ብዅሉ ብዝጠዓሞ 

ዝኵዖ፡ ዝፈስስን ዝጓሕፍን ዝነበረ 

ርስሓት፡ ጠንቂ ሓማማት ቲፎ፡ 

ውጽኣት፡ ኢንፉለንዛን ካልኣት 

ጀርምታትን ክኸውን ከም ዝኽእል 

ገሊጹ። ንዅሎም እዞም ሕማማት 

ንምውጋድ ከባቢኦም ብጽሬት 

ክሕዙን፡ ደረቕ ርስሓት ዝጓሓፈሉ 

ቦታ ክፈለ፡ ረሳሕ ማይ ብስቱር 

ዝሓልፈሉ መገዲ ክፍጠር ጸዊዑ። 

ካብዚ ብምብጋስ ጥዕና ብዙሓት 

ህዝቢ ከም ዝተሓለወ ይግለጽ። 

ቻድዊክ ረሳሕ ማይ ዝሓልፈሉ 

ሃይድሮሊክ መስርሕ ብምቕያስ፡ 

ዝተኸዘነ ማይ ዝምጠጠሉ ቱቦታት 

ኣዳልዩ ንመስርሕ ቀሪቡ።

ርስሓት ዝእለየሉ ኣገባባ ኣብዚ 

ግዜ ብልክዕ ኣብ ኵሉ ዓለም ብግቡእ 

ኣይተማልአን ዘሎ። ኣብተን ገና 

ዘይማዕበላ ሃገራት ጽፉፍ ስርዓት 

መእለዪ ርስሓት ኣይርከብን እዩ። 

እዚ ንብዙሕ ሓደጋ ቅሉዓት 

ይገብረን። ሓደ ቢልዮን ካብ ህዝቢ 

ዓለም፡ 15 ሚእታዊት ምዃኑ’ዩ፡ 

ኣብ ቅሉዕ ቅርዓት ደገ ይወጽኡ። 

2.4 ቢልዮን ከኣ ገና ዘይማዕበለ 

ኣገባብ ይጥቀሙ። 

ምጽራይ ማይምጽራይ ማይ

ሕብረተሰብ ኤርትራ ኣብ ማይ 
ዘለዎ ኣጠማምታ ካብ ቅድሙ 
ስልጥን ዝበለ እዩ። ኣገዳስነት ማይ 
ንህዝብና ዓብን ናይ ህይወት ሕቶ 
ምዃኑን ናብራና ስለዝዀነን ነጋሪ 
ኣየድልየናን። ዘይተጻረየ ማይ ዝሰቲ 
ቍጽሪ ህዝብና ካብ ዕለት ናብ ዕለት 
እናሃሰሰ ይኸይድ ኣሎ። ኣብ ርሑቕ 
ገጠራት ሃገርና ዝነብር ህዝብና ማይ 
ብቡምባ ክሰቲ ምብቅዑ ኣብ ዜና 
ንሰምዕ ወይ ነንብብ ኢና። ዝያዳ 
እቲ ንኽትወርዶ ትጓዕዞ ጕዕዞ፡ 
ትደኽሞ ድኻም፡ እተጥፍኦ ግዜ 
ክፍወስ ምኽኣሉ ግን፡ እቲ ጽሬቱ 
ዝተሓለወ ማይ ክትረክብ ምኽኣል 
ይዓቢ። ስለዝዀነ ኣብ ብዙሕ 
ከባቢባታት ካብ ዒላ ማይ ምቕዳሕ 
ተሪፉ፡ ማእከላይን ዝቐረበን ቡምባ 
ይዳሎ። እተን ገና ማይ ቡምባ 
ዘይበጽሐን ከኣ ጥሪተን ዘስትያሉ 
ካብቲ ንጎሮረአን ዝሰትያሉ ከም 
ዝፈልይኦ ይገብራ። 

ጽሬቱ ዘይተሓለወ ማይ 
ንዝተፈላለዩ ሕማማት ከስዐን 
መዓናጡን ከቃልዕ ይኽእል። ኣብ 
ዘይተጻረየ ማይ ዝርከቡ ብዙሓት 
ታህዋስያን ኣለው። በዚኦም ኣቢሉ 
ዝፍጠር ዝተፈላለየ ሓማማት ድማ 
ኣሎ። ገለ ካብዚ ሕማማት ተላባዒ 
ብምዃኑ ኸኣ ንብዙሓት ሰብ ኣብ 
ሓጺር ግዜ ከጥቅዖም ይኽእል። 
ዓለም ጠንቂ ሕማማ ካብ ዝዀኑ 
ምኽንያታት እቲ ቅድሚት ዝስራዕ 
ጽሬቱ ዘይተሓለወ ማይ ምዃኑ 
ይነገር። ዓመታዊ ብሰሪ’ዚ 3.4 
ሚልዮን ካብ ህዝቢ ዓለም ንሞት 
ይቃልዑ። ካብቲ ኲናትን ግብረ-
ሽበራን ዝሞውት ሰብ ብተዓጻጻፊ 
ኣዝዩ ዝበዝሕ ቍጽሪ እዩ። በዚ 
ቀዲሞም ዝጥቅዑ ህጻናትን ቈልዑን 
ኣረገውቲን እዮም። 

ኣብ ዝማዕበላ ሃገራት ኣብ ገለ 
እዋን ብዝፍጠር ጸገማት ጽሬቱ 
ዘይተሓለወ ዝሰተዩ ኣሽሓት 
ሰብ ብውጽኣት ተጠቒዕም ናብ 
ሞት ዘምርሑ ኣለው። ብ1854 
ኣብ ዓባይ ብርጣንያ ብዝተላብዐ 
ውጽኣት ብዙሓት ሰብ ክሞቱ 
ክኢሎም። ብርጣንያዊ ስነ-
ፍልጠተኛ ነዚ ጠንቂ ሞት ዝዀነ 
ነገር መጽናዕቲ ድሕሪ ምክያዱ፡ 
ረሳሕ ማይ ናብቲ ዝስተ ማይ 
ብምሕዋሱ ከም ዝተላዕለ ፈለጠ። 
ካብዚ ብምጋስ ክሎሪን ኣብ 
ማይ ምሕዋስ ነቶም ታህዋስያን 
ክቐትሎም ከም ዝኽእል ሓሳብ 
መጽአ። ማይ ከጻርዩ ዘይክእሉ 
ህዝብታት ክሳዕ ሕጂ ክሎሪን 
ይጥቀሙ ኣለው። በዚ ጠንቂ 
ዝመጽእ ዝነበረ ሓማም ከኣ ካብ 
ግዜ ናብ ግዜ እናጐደለ መጺኡ። 
ድሒሩ ብዝማዕበለ ኣገባብ ምጽራይ 
ማይን ከሚካልን ምሉእ ብምሉእ 
ጽሩይ ማይ ዝሰትያ ሃገራት ዓለም 
ብዙሓት እየን። ጽሬቱ ዝተሓለወ 
ማይ ህይወት ብምዃኑ፡ ቀጻልነት 
ወዲ-ሰብ ኣብ ሕቶ ማይ ይምርኰስ 
እዩ።

(መወከሲ፡ Viegas + Reardon)

መም. ስተላ መሓረናመም. ስተላ መሓረና

ደቂ ሰባት ንሓድሕዶም 
ዝረዳድእሉ ቋንቋ ክፈጥሩ 
እንከለው፡ ንቝጽርታት ከም 
ዝጥዕሞም እናቘጸሩ በብኸባቢኦም 
ነናቶም ኣገባብ ኣቈጻጽራ ነበሮም። 
ህንዳውያን ዝጥቀምሉ ኣገባብ 
ኣቈጻጽራ ፍልይ ዝበለ ኰይኑ፡ 
ከከም ዘለዎም ብዝሒ ቍጽሪ ባዶ 
‘ለክ’፡ ‘ክመር’፡ ‘ኣራብ’፡ ‘ክሃራብ’ 
ወዘተ. እናበሉ ይቘጽሩ። ባዶ 
ኣብ ቍጽሪ ዓቢ ኣገዳስነት ዘለዎ 
ቍጽሪ እዩ።  

እዚ ሎሚ እንኽተሎ ኣስማት 
ዓበይቲ ቍጽርታት ካብ ቋንቋ 
ላቲን ካብ ዝተራዕሙ ቃላት 
ኰይኑ፡ በብዓዱ ነናቱ ኣስማት 
ይወሃቦ። ሓደ ሚልዮን ሽድሽተ 
ባዶ፡ ሓደ ቢልዮን ትሽዓተ ባዶ፡ 
ሓደ ትሪልዮን 12 ባዶ ንሓደ 

ስዒቦም ይጽሓፉ። ከምኡ እናበሉ 
ኣብ ዝቕጽለሉ ተወሰኽቲ ኣስማት 
ምስኡ ይቕጽሉ። ዝበዝሐ ኣብ 
ህይወትና ክንጥቀመሉ እንኽእል 
ቍጽርታት ካብዚኦም ዝሓልፍ 
ኣይኰነን። እቶም ኪንዮ’ዚ 
ክሓልፉ ዝደልዩ’ውን ብኣስማት 
ቍጽርታት ኣይክሽገሩን እዮም። 
ሓደ ኣንደሲሊዮን፡ 36 ባዶ፣ 
ሓደ ሰክስዲስልዮን፡ 51 ባዶ፣ 
ሓደ ኦክቶደሲልዮን፡ 60 ባዶ፣ 
እናበሉ ክሳብ 100 ባዶ ድሕሪ 
ሓደ ዝጸሓፉ ቍጽርታታ ኣስማት 
ኣሎዎም። ሓደ ጎግል ከኣ ስም ካብ 
ዘሎዎም ቍጽርታት ዝዓበየ ኰይኑ፡ 
ሚእቲ ዜሮ ኣኸቲሉ ክጽሓፍ 
እንከሎ እዩ።

ትዕግስቲ በረኸትኣብትዕግስቲ በረኸትኣብ

ሓደ፡ 100 ባዶ ኣኸቲሉ...ሓደ፡ 100 ባዶ ኣኸቲሉ...

ጽልዋ ኣጠቓቕማ መሬት ኣብ ክሊማዊ ለውጢዓንዶም ግርማይ (ወዲ-ደረስ)

ኣብ ናይ ሎሚ ትሕዝቶ ዓምዲ 
ኣከባቢ፡ ኣጠቓቕማ መሬትን ኣብኡ 
ክትግበሩ ዘለዎም እወታውን ኣሉታውን 
ለውጥታት፣ ከምኡ’ውን ጽልዋኡ ኣብ 
ክሊማዊ ለውጢ ክድህስስ’ዩ ሰናይ ንባብ!
    ኣብዚ እዋን’ዚ ንዓለም ዝያዳ 

ገጢሙዋ ዝርከብ ብድሆ ክሊማዊ 
ለውጢን ምስኡ ተኣሳሲሮም ዝረኣዩ 
ተርእዮታትን ብዙሕ’ዩ ተዘሪቡን 
ተጻሒፉን። ለውጢ ተረኺብዎዶ? 
ንዝብል፡ እቲ ጻዕሪ ይቕጽል ኣሎ፣ 
ውጽኢቱ ግን ምስ ግዜን ንቕሓትን 
ልዑል ተሳትፎ ሕብረተ-ሰብ ዓለም 
ዝንጽር እዩ። ስለዚ፡ እቲ ዝድለ ንቕሓት 
ተደሊቡ፡ ናይ ባህሪ ለውጢ መጺኡ፡ ፍረ 
ዘሐፍስ ደረጃ ክሳብ ዝበጽሕ፡ ደጊምካ 
እንተ ተዘርበሉ ጥቕሚ’ምበር ጒድኣት 
ኣይህልዎን።  
   ሻቕሎት ኣብ ክሊማዊ ለውጢ 

ኣብቶም ኣብቲ ዓውዲ ዝግደሱ 
ክኢላታትን ተመራመርቲን ተሓጺሩ 
ጥራይ ዝተርፍ ዝነበረሉ እዋን ነበረያ-
ነበረ ይኸውን ኣሎ። ሎሚ ንዅላትና፡ 
ዘሻቕልን ኣዝዩ ዘተሓሳስብን ሳዕቤናቱ 
ድማ ኣብ መዓልታዊ ህይወትና 
ግሁድ ኰይኑ ኣሎ። ገለ ካብኡ ኣዝዩ 
ብዙሕን ወቕቱ ዘይሓለወ ዝናብን ንሱ 
ዝፈጥሮም ዕልቕልቕን፣ ምምዝባል ህዝቢ፡ 
ምህማም መሬት፣ ሰብኣውን ቁጠባውን 
ክሳራታቱ፣ ተላባዕቲ ሕማማት፡ ባርዕ 
ጫካታት፡ ተኸታታሊ ድርቕን ምስፋሕ 
ምድረ-በዳነትን ወዘተ. በቲ ሓደ ጫፍ፡ 
ብርቱዕ ዋዕን ደርቅን ዓጸቦን፡ ንሱ ዘስዓቦ 

ባርዕ ጫካታት ወዘተ ድማ በቲ ኻልእ፡ 
ዕለታዊ ዘይበኲር ዜና መራኸቢ ብዙሓን 
ዓለም ኰይንይ ይቕጽል ኣሎ። ካብዚ 
ሓሊፉ’ውን ኣህጉራዊያን ውድባትን 
መንግስታት ዓለምን ዘዛርብ ካብ ምዃን 
ሓሊፉ፡ ካብ ቀንዲ ፖለቲካዊ ዛዕባ ካብ 
ዝኸውን’ውን ነዊሕ ግዜ ኣቑጺሩ 
ይርከብ።  

ጠንቂ ክሊማዊ ለውጢ፦ጠንቂ ክሊማዊ ለውጢ፦ እዛ እንነብረላ 
ፕላኔት ከም ሓንቲ ዕጽውቲ ሓምላይ-
ቤት (Green-House) እያ እትቑጸር። 
ኣብ ሓደ ኵርናዕ ዓለም ዝጠፍአ ዝዀነ 
ዓይነት ጋዝ፡ ካብ ውሽጢ ከባቢ-ኣየር 
(Atmosphere) እዛ ዕጽውቲ ምላይ-
ገዛ ክወጽእ ስለ ዘይክእል፡ ናብ ኵሉ 
ከባቢታት ይዝርጋሕ። በካሊ ጋዝ ምስ 
ዝኸውን ድማ፡ ሳዕቤናቱ ንዅሉ ኣከባቢ 
ዓለም ብማዕረ ዝጸሉ ኰይኑ ንረኽቦ። 
ገለ ብባህሪያዊ መስርሕ ገለን ድማ፡ 
ብንጥፈታት ደቂ-ሰብ ዝትፍኡ ጋዛት፡ 
ብዓይኒ ክሊማዊ ለውጢ ተራእዮም 
ልዕሊ ካልኦት ብተመሳሳሊ ኣገባብ 
ዝትፍኡ ጋዛት ዝያዳ ኣገደስቲ ኰይኖም 

ንረኽቦም። እዚ ዝዀነሉ ምኽንያት፡ 
እዞም ጋዛት ኣብ ክሊማዊ ለውጢ 
ዘምጽእዎ ኣሉታዊ ሳዕቤን ልዑል 
ስለዝኸውን’ዩ። 
ጋዛት ሓምላይ-ገዛ ዝበሃሉ፦ጋዛት ሓምላይ-ገዛ ዝበሃሉ፦
• ካርቦን ዳይ ኦክሳይድ (CO2)፡• ካርቦን ዳይ ኦክሳይድ (CO2)፡

-- እዚ ጋዝ’ዚ፡ ዕንጸይቲ ካብ ምቅጻል፡ 
ነዳዲን ካልእ ንዕኡ ዝመስል ባህርያዊ 

ወይ ኦርጋኒካዊ ነገራት 
ዝትፋእ ትኪ’ዩ። 
• ሚቴይን (CH4)፡• ሚቴይን (CH4)፡

- - እዚ ድማ ኣብ ውሽጢ 
ከስዐ (ስርዓተ-ምሕቃቕ 
መግቢ) እንስሳታት ዝቦኲዕ 
ጋዝ’ዩ። ምስ ጉሳዕን 
ቀልቀልን (ኦክስጅን ኣልቦ 
ምምሽማሽ ቀልቀል ኣብ 
ዘለወሉ) እተን እንስሳታት 
ድማ፡ ናብ ከባቢ ኣየር 

ይትፋእ። ብዘይካ’ዚ፡ ካብ ሕርሻ ሩዝ’ውን 
ይትፋእ’ዩ። ሓደ ኣሃዱ ሚቴይን 21 
ዕጽፊ ካብ ኣሃዱ ካርቦን ዳይ ኦክሳይድ 
ናይ ምብካል ዓቕሚ ኣለዎ። 
• ኒትሮስ ኦክሳይድ (N2O)፦• ኒትሮስ ኦክሳይድ (N2O)፦ ካብ 

ኣብ መሬት ዝወደቐ ድዂዒ (ዒባ) ናብ 
ከባቢ-ኣየር ዝበንን ጋዝ’ዩ። እንስሳታት 
ቀልቀል ናብ መሬት ምስ ኣውደቓ፡ 
ኦክስጂን ኣብ ዘለዎ ከባቢ ኣብ ሓመድ 
ብመስርሕ ኒትሪፊኬሽን ዲኒትሪፊከሽን 
ኣብ ዝምሽምሸሉ እዋን ድማ’ዩ 
ዝትፋእ። ብተወሳኺ ብዘይ ቀጥታዊ 
ኣገባብ ብመልክዕ ኣሞኒያ (NH3) 
እውን ይትፋእ’ዩ። መጠን እዚ ጋዝ 

ኣብ ከባቢ-ኣየር ንምቁጽጻር፡ ኣብ ትካላት 
መፍረ እንስሳታት ምዕቡል ኣተሓሕዛን 
ምሕደራን ድዂዒ (ዒባ) ምትእትታው 
የድሊ። ሓደ ኣሃዱ ኒትሮስ ኦክሳይድ 
(N2O) ማዕረ 310 ኣሃዱ ካርቦን ዳይ 
ኦክሳይድ ይጽብጸብ። 
• ሃይድሮፍሎሮ ካርቦንስ (HFCs)፡- • ሃይድሮፍሎሮ ካርቦንስ (HFCs)፡- 

እዚኦም፡ ካብ መዝሓሊታት ኣየር (ኣየር-
ኮንዲሽናትን ዘቤታዊ ረፍሪጀረይተራትን) 
መንጭዎም ዝትፍኡ ጋዛት የጠቓልል። 
ነዚኦም ጋዛት ንምቊጽጻር፡ ኣብ ሃገር 
ዝፈርዩን ካብ ደገ ዝኣትዉ ከምዚኦም 
ዓይነት ኣቕሑ ግቡእ መርመራ 
ተገይርሎም ካብኦም ጋዛት ነጻ ወይ 
ዝወሓደ ዘፍርዩ ምዃኖም ምርግጋጽ 
የድሊ። ኣብ ርእሲ’ዚ፡ ብእርጋን (ብልሽት) 
ብቕዓቶም ምስ ዝጐድል፡ ብሓድሽ 
ክትክኡን ኣብ ውሽጦም ዝርከቡ 
ጋዛት ድማ ከይበንኑ ግቡእ ኣተሓሕዛ 
ክግበረሎም ኣለዎ። ሓደ ኣሃዱ ሃይድሮ 
ፍሎሮካርቦን ክንዲ ሓደ ሽሕ ኣሃዱ 
ካርቦን ዳይ ኦክሳይድ ገይርካ ይጽብጸብ። 
• ፐርፍሎሮ ካርቦንስ (PFCs)፦• ፐርፍሎሮ ካርቦንስ (PFCs)፦ እዞም፡ 

ኣብ ምፍራይ ሓውሲ-ኣማሓላለፍቲ 
ኤለክትሪክ (semi-conductors) ዝዀኑ 
ኣቕሑ ዝፍጠሩ ጋዛት ሓምላይ-ቤት 
እዮም። ሓደ ኣሃዱ ፐሮፍሎሮ ካርቦን 
ክንዲ ሓደ ሽሕ ኣሃዱ ካርቦን ዳይ 
ኦክሳይድ ድማ ይጽብጸብ። 
• ሳልፈር ሀክሳፍሎራይድ (SF6)፦ • ሳልፈር ሀክሳፍሎራይድ (SF6)፦ 

እዚኣቶም ኣብ ምዝርጋሕን ምክፍፋልን 
ጸዓት ኤለክትሪክ ዝልሕኩ ጋዛት’ዮም። 
ሓደ ኣሃዱ ሳልፈር ሀክሳፍሎራይድ 

ድማ ክንዲ 23,900 ኣሃዱ ካርቦን ዳይ 
ኦክሳይድ ይልካዕ (ይጽብጸብ)።       
ጸብጻብ ጋዛት ሓምላይ-ገዛ (Green-ጸብጻብ ጋዛት ሓምላይ-ገዛ (Green-

House Gas Inventory)፡House Gas Inventory)፡ ክሊማዊ 
ለውጢ ክምከት፡ እንተ ዘይተኻኢሉ 
ድማ ምስ ለውጢ ዝኸይድ ምርዓም 
ክግበር፡ ነፍሲ-ወከፍ ሃገር በብዓመቱ ናብ 
ኣየር ዝትፍኡ ጋዛት ሓምላይ-ቤትን ኣብ 
ምንካይን ካብ ከባቢ ኣየር ተመጽዮም 
ዝቕየዱ (ዝእለዩ) ጋዛት ሓምላይ-ቤት 
ክትጽብጽብ ትጽቢት ይግበረላ። እዚ 
ዓይነት ጸብጻብ ከኣ፡ “ጸብጻብ ጋዛት 
ሓምላይ-ቤት (GHG inventory)” 
ይበሃል። ነዚ ጸብጻብ ንምድላው ኣብ 
ሃገር ዝርከቡ ምንጪታትን ጋዛት 
መጸውቲ (ቀየድቲ) ባእታታትን ኵሎም 
ብደቂቑ ክጽንዑ ይግባእ። 
ኵሉ ንጥፈት ከም ምንጪ (መጸውቲ) 

ጋዛት ሓምላይ-ቤት ዝውሰድ እኳ 
እንተዀነ፡ እቶም ቀንዲ እዞም 
ዝስዕቡ’ዮም። 
•  ጸዓት (ሓይሊ ኤለክትሪክ፡ መጐዓዝያ፡ 

መንበሪን ህዝባዊ ትካላትን)፡ 
• መስናዓትን ኣጠቓቕማን ዝተፈላለዩ 

ፍርያት (ዝተፈላለዩ ኢንዱስትሪያዊ 
ፍርያትን መዓላታቶምን)፡ 
•  ሕርሻ (ኣዝርእቲን እንስሳታትን)፡ 
•  ደረቕን ፈሰስትን ጓሓፋት 

የጠቓልል።   
• ኣጠቓቕማን ለውጢ ኣብ 

ኣጠቓቕማን መሬት፡ መሬት ካብ ሓደ 
መዓላ ናብ ካልእ መዓላ ምቅይያር፡ 
ምግራብ ወይ ምብራስ ኣግራብ 
ዘጠቓልል እዩ። 

    ኣጠቓቕማ መሬት ምንጪ ጋዛት 
ሓምላይ ቤት ክኸውን ወይ ከኣ ብኣንጻሩ 
ከም መጻዊ (ነካዪ) ጋዛት ሓምላይ-ቤት 
ኰይኑ ኣብ ምምካት ክሊማዊ ለውጢ 
ኣዝዩ ልዑል ተራ ክጻወት፡ ገዚፍ ተኽእሎ 
ዘለዎ ሰፊሕ ጽላት (ዓውዲ) እዩ። እዚ 
ክኸውን ግን፡ ሃገራት ኣብ’ዚ ጽላት’ዚ 
ልዑል ኣተኩሮ ብምግባር፡ ኣብ ምሕደራ 
ትሕዝቶ መሬተን ውሕሉላት ክዀና 
ይግባእ። ክኸውን ከሎ ድማ፡ ኣብ ለውጢ 
ኣጠቓቕማ መሬት፡ ንክሊማዊ ለውጢ ኣብ 
ግምት ዘእቱ ውሳነ ክገብራ ይግባእ። ምስ 
ምዕባለ ንዝተፈላለየ መዓላታት ዝኸውን 
ጠለብ መሬት ሰፊሕን ህጹጽን እናዀነ ስለ 
ዝኸይድ ከኣ፡ ነዚ ዓውዲ ብግቡእ ዝመልኩ 
ክእላታት ክፈርዩን ዘየቋርጽ መጽናዕትን 
ምርምርን ክካየድን ኣድላዪ ይኸውን። 
ካብዚ ሓሊፉ ትካላት ምሕደራ መሬት 
ልዑል ዘመናዊ ተክኖሎጂ (ናይ ሳተላይት 
ኣሳእል፡ ጂ.ፒ.ኤስ፡ ሶፍትዊር ጂ.ኣይ.ኤስ 
ኮምፕዩተራት ወዘተ) ዝዓጠቐን ልዑል 
ፊናንሲያዊ ባጀት ዘለዎን ክኸውን ይግባእ። 
ኣጠቓቕማ መሬት፦ ደቂ-ሰብ ካብ 

መሬት ዝረኽብዎ ረብሓ ንምዕባይ፡ ንሓደ 
ኣብ ዝዀነ ዓይነት መዓላ ዝነበረ መሬት 
ናብ ካልእ መዓላ ንምቕያሩ፡ ኣብ ዘለዎ 
መዓላ ኣርባሒ ንምግባሩ (ንምዕቃቡ) ወዘተ. 
ዝገብርዎ ንጥፈታት፡ ምውዳድ፡ ገንዘባውን 
(ንዋታዊ) ጉልበታውን ወፍርታት ወዘተ. 
ዘርኢ ዓውዲ ስነ-ፍልጠት’ዩ። ኣጠቓቕማ 
መሬት ብኣገላልጻ ውድብ መግብን ሕርሻን 
ዓለም (FAO)፡ ዓይነት ምሕደራ መሬት 
ኰይኑ፡ ደቂ-ሰብ ጠለባቶም ንምርዋይ፡ 
ብቐጥታ ኣብ ልዕሊ መሬትን ዝሓቚፎም 
ባህርያዊ ጸጋታት ዝገብርዎ ንጥፈታት 
ኣጠቓሊሉ ዘርኢ ክበሃል ይከኣል። 

ኣብ ኣጠቓቕማ መሬት እዘን ዝስዕባ 
ኣገደስቲ ክልተ ዓበይቲ ኣምራት ይጥቀሳ።  
•  ህልዊ ኣጠቓቕማን ሸፈነን መሬት፡ እዚ 

ኣብ እዋን ትዕዝብቲ (መጽናዕቲ) መሬት 
ዘለዎ መዓላ (ሰብ ይጥቀመሉ እንተሎ) 
ከምኡ’ውን ሸፈነ መሬት (ሰብ ዘይጥቀመሉ 
መሬት ግና ብጫካ፡ ሳዕሪ፡ ሸኻን ከውሒን) 
ዝተሸፈነ ዘጠቓልል እዩ። 
•  ዓቕሚ መሬት፡ እቲ መሬት ከም 

ዘለዎ ወይ ገለ ግቡኣት ብምውፋር፡ 
ክምዕብል ዘለዎ ተኽእሎ ዝገልጽ ኣምር’ዩ። 
ንኣብነት ብመግሃጫ ውሱን ኣታዊታት 
ዝርከቦ መሬት፡ ከምዘለዎ ወይ ገለ ወፍሪ 
ገይርካ ናብ ኣዚዩ ኣርባሒ መስኖኣዊ ሕርሻ 
ክቕየር ዝከኣል እንተዀኑ፡ ዓቕሚ ናይ’ቲ 
መሬት ኣዝዩ ስቡሕ ብምባል ይግለጽ። 
እዘን ክልተ ኣምራት፡ ክኢላታት ንመሬት 

ካብ ዝነበሮ መዓላ ዝያዳ ናብ ዘርብሕ ካልእ 
መዓላ ንምቕያሩ ወይ ብኣንጻሩ ኣብ ዘለዎ 
መዓላ ክቕጽል ክውስኑ የኽእልኦም።  
ኣብ ኣጠቓቕማ መሬት እንጥቀመሎም 

መዓላታት መሬት ንምጥቃስ፦ 
• መሬት ሕርሻ (መስኖኣዊ፡ መካናይዝድ፡ 

ባህላውን ክረምታውን)። 
•  ጤሳ (ምስፋሕ ከተማን ገጠርን)። 
•  ምርባሕ ኣንስሳታታት (ደርሁ፡ ከብቲ፡ 

ሓሰማ፡ ንህቢን ጤለ-በጊዕን)። 
•  ልምዓት ኣሕምልቲን ዕንባባታትን፡ 

ኢንዱስትሪታት። 
•  ህዝባዊ ትካላት (ኣብያተ ትምህርቲ፡ 

ትካላት ጥዕና፡ ጽርግያታት…ወዘተ) 
• ዕደናን ካልኦት ንጥፈታትን 

የጠቓልል።    
መሬት ከም ማዕከን ጋዛት ሓምላይ-ቤትመሬት ከም ማዕከን ጋዛት ሓምላይ-ቤት
ብዛዕባ መሬትን ኣጠቓቕማኡን ቅድሚ 

ምዝራብና፡ ምስ እዚ ምትእስሳር ዘለዎም 
ገለ ኣምራት ንመልከት፦ 
ግምጃ ካርቦን (Carbon Stock)፡

- ኣብ ዝዀነ ይዅን ማዕከን (መሬት፡ 
ውቅያኖስ፡ ህይወታዊ-ብዙሕነት) ተኸዚኑ 
(ተቐይዱ) ዝርከብ መጠነ ካርቦን ንምግላጽ 
እንጥቀመሉ ኣምር’ዩ። 

ማዕከን (Pool)፡- ካርቦን ክቕይድ (ካርቦን 
ክተፍእ) ተኽእሎ ዘለዎ ዝዀነ ይዅን 
ባህርያዊ ስርዓት ንምግላጽ እንጥቀመሉ 
ኣምር’ዩ። 
ለውጢ ኣብ ግምጃ ካርቦን (Carbon 

stock change)፡ ኣብ መንጎ’ቲ ካብ ከባቢ-
ኣየር ዝምጸን ናብ ከባቢ-ኣየር ዝትፋእን 
መጠነ ካርቦን ፍልልይ ምስ ዝህሉ፡ ኣብ 
ሓደ ማዕከን ዘሎ ግምጃ ካርቦን ክውስኽን 
ክንክን ይኽእል። ካብ ከባቢ-ኣየር ተመጽዩ 
(ተነክዩ) ናብ ማዕከን ዝኣቱ መጠን ካርቦን 
ካብ’ቲ ካብ ማዕከን ናብ ከባቢ-ኣየር ዝትፋእ 
ካርቦን ዝዓበየ ምስ ዝኸውን ድማ፡ ግምጃ 
ካርቦን ከም ዝውስኽ ይኸውን። እቲ 
መስርሕ ብኣንጻሩ ምስ ዝኸውን ግን፡ 
ግምጃ ካርቦን ኣብ ማዕከን ከም ዝጐድል 
(ዝንኪ) ይኸውን። ስለዚ ማዕከን ሓንሳብ-
ሓንሳብ ከም መጻዊ (ነካዪ) ካርቦን ኣብ ካልእ 
ግዜ ድማ፡ ከም ምንጪ ካርቦን ኰይኑ ይዓዪ 
ኣሎ ማለት’ዩ። መሬት ድማ ብምኽንያት 
ኣጠቓቕማኣ ኣብኡ ዝግበር ለውጥታትን 
ሓንሳብ ከም ምንጪ ካርቦን (Carbon 
Source) ካልእ ግዜ ከም መጻዊት ነካዪት 
ካርቦን (Carbon Sink) ኰይና ተገልግል። 
ነዚ ዝገብር ቀንዲ ረቛሒ ድማ ኣቐዲሙ 
ከም እተገልጸ፡ ኣጠቓቕማ መሬትን 
ለውጢታቱን እዩ።
ኣጠቓቕማ መሬት ናብ ምግራብ፣ 

ኣዝርእቲን ካልእ ህይወታዊያንን 
ዘሰስን መዓላ ኣብ እትውዕለሉ፡ እዞም 
ህይወታውያን፡ ካብ ከባቢ-ኣየር ጋዛት 
ሓምላይ-ቤት እናመጸው ኣብ ኣካላቶም 
ብመልክዕ ህያው-ግዛዕ (Biomass) 
ይኽዝንዎ። ምስ ሞቱ ድማ ከም ቀሸምን 
ዱኽዒን (humus) ኣብ መሬት ይኽዘኑ። 

ስለዚ እቶም ካብ ከባቢ-ኣየር ተመጽዮም 
ኣብ ማዕከን ከርሲ መሬት ዝተቐየዱ ከም 
ካርቦንን ናይትሮጅንን ዝኣመሰሉ ጋዛት 
ሓምላይ-ቤት እናበዝሑ ይኸዱ’ሞ፡ ግምጃ 
ካርቦን ድማ ምስ ግዜ እናወሰኸ ክኸይድ 
የኽእሎ። 
ኣጠቓቕማ መሬት ካብ ምግራብ፡ ሕርሻ 

ወይ ሸኻታት ናብ ካልኦት መዓላታት 
ኣብ ዝልወጠሉ ኣግራብ ይቊረጹ። 
ሸኻታት ይነቕጹ። ኣዝርእቲን ካልኦት 
ህይወታዊያንን ይጸንቱ። ኣዕጻው ከም 
ምንጪ ጸዓት ይቃጸሉ። መሬት ብከም 
መንበሪ ኣባይቲ ኢንዱስትሪታት ካልኦት 
መዓላታትን  ትሽፈን። ናይ’ዚ ውጽኢት 
ኣብ ላዕሊ እተገልጸ ኣብ ማዕከን ከርሲ 
መሬት ዝተኸዘነ ጋዛት ሓምላይ-ቤት 
በብቕሩብ ናብ ከባቢ-ኣየር እናተተፍአ 
ይኸይድ። ግምጃ ካርቦን ከርሲ መሬት ድማ 
ኣዝዩ ክንኪ ከሎ፡ ኣብ ከባቢ ኣየር ዝርከብ 
ጋዛት ሓምላይ-ቤት እናዛየደ ይኸይድ። 
ካብዚ ዝተላዕለ ክሊማዊ ለውጥን ምስኡ 
ዝተኣሳሰር ባሕርያዊ ሓደጋታትን እናወሰኸ 
ይኸይድ ማለት እዩ።
ኣብ መደምደምታ፡ ሕብረተ-ሰብ ተጠቃሚ 

ጸጋ መሬት ብሓፈሻ፡ ኣብ ምሕደራ መሬት 
ዝነጥፉ ኣካላት መንግስትን በርጌሳዊ 
ማሕበራትን ድማ ብፍላይ፡ ብዛዕባ ክሊማዊ 
ለውጢን ኣጠቓቕማ መሬትን ዘለዎም 
ምትእስሳር ተረዲኦም፡ ኣብ ነፍሲ-ወከፍ 
ንኣጠቓቕማ መሬት ዝምልከት ውሳነታቶም 
ብፍልጠትን ርድኢትን ንክሊማዊ ለውጢ 
ዘማእከለ ክኸውን፡ ዘለናዮ መዋእል ዝጠልቦ 
ዓቢ ዕማም ምዃኑ ምርዳእ የድሊ።  

                                                                                                                  
ተኽለዝጊ ተኪኤተኽለዝጊ ተኪኤ

ክ/መሬት (ሚ/መ/ማ/ኣከባብን)ክ/መሬት (ሚ/መ/ማ/ኣከባብን)

መሬትን ለውጢ ኣብ ኣጠቓቕማኡን

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት

ስቕታ ዝሕረየሉ ኩነታት
1. ኣብ ግዜ ሕርቃን ስቕታ ከኣል።
2. ጭቡጥ ነገር እንተዘይብልካ ስቕ 

በል።
3. ኣብ ዘይትፈልጦ ዛንታ ወይ ወግዒ 

ብምእታው ርእይቶ ይኹን ሓሳብ 
ክትህብ ንዝደፋፍኡኻ ሰባት ብስቕታ 
ክትምልሰሎም ፈትን።
4. ቃላትካ ንድኹማት ዘዕኑ እንተ 

ኾይኑ ኣይትዛረብ።
5. ናይ ምስማዕ ግዜ እንተ ኾይኑ ስቕ 

በል።
6. ኣብ ቤተ-ጸሎት ምስ ትህሉ ስቕ በል።
7. ብዛዕባ ንሓጥያትን ንዝሙትን 

ዝውክሉ ዕላላት ክለዓሉ ከለዉ ስቕታ 
ምረጽ።

8. ተውጸኦም ቃላት ጸኒሖም 
ዘጣዕሱኻን ዝጎድኡኻን እንተ ኾይኖም 
ስቕታ ምረጽ።
9. ተላዒሉ ዘሎ ኣርእስቲ ዘየገድሰካ 

እንተ ኾይኑ፡ ጣልቃ ኣይትእቶ።
10. ቃላትካ ምስ ፈተውትኻ ዘለካ 

ርክብን ምሕዝነትን ዘፍርስ ምስ ዝኸውን፡ 
ስቕ እንተበልካ ይሓይሽ።
11. ክትዛረብ ከለኻ ነብሰ-ነቐፌታ 

ይስምዓካ እንተሎ ስቕታ ምረጽ።
12. ብዛዕባ ኣቐዲሙ ዝተላዕለ ኣርእስቲ 

ሓሳባት ክትህብ ምስ ትደሊ’ሞ፡ ቅድሚ 
ምዝራብካ ሕርቃን ዘለዓዕሉ ምልክታት 
ምስ ዝስመዓካ፡ ግልል ኢልካ ስቕ 
ክትብለሉ ዘኽእል ኩነት ምረጽ።

13. ቃላትካ ንኣብ ከባቢኻ 
ዝርከቡ ሰባትን ዝነኦምን 
ዘነኣእስ፡ ከምኡ’ውን ናብ 
ውድቀት ዘምርሕ እንተ 
ኾይኑ፡ ስቕታ ኣገዳሲ እዩ።
14. ንሓንቲ ዕላል 

ደጋጊምካያ ዝግደሰልካ 
ምስ እትስእን’ውን ስቕ 
ከኣል።

ኣሉታዊ ኣተሓሳስባ ናብ ረብሓኻ ምቕያርሓደ ኣቦ፡ ወዲ 11 ዓመት ወዱ እናበኸየ 
ምስ መጽኦ፡ ዘብከዮ ምኽንያት ክነግሮ 
ተወከሶ። እቲ ቈልዓ ድማ ከምዚ ኢሉ 
መለሰሉ፡- “ደቂ ሃብታማት መማህርተይ፡ 
‘ኣቦኻ እኮ ዕንባባታት ክተክል እዩ 
ዝውዕል። ገንዘብ ድማ ንዓኦም ብምሻጥ 
እዩ ዝረክብ’ ኢሎም ከላግጹለይ 
ውዒሎም” በሎ። 
ኣቦኡ ድማ ነዚ ምስ ሰምዐ ንሓጺር እዋን 

ሓሰበ’ሞ፡ ናብቲ ኣታኽልቲ ዝነበሮ ቦታ 
ሒዝዎ ከደ። “እምበኣር ሕጂ ዕንባባታት 
ብምትካል ፈተነ ከነካይድ ኢና። ፈለማ 
ክልተ ዕንባባታት በበይኖም ክንተክል 
ኢና። ኣነ ንሓንቲ ክከናኸን እየ። ንስኻ 
ድማ ነታ ካልኣይቲ ክትከናኸና ኢኻ። 
ናተይ ጽሩይ ማይ ከስትያ እየ። ንስኻ 
ድማ ሓሬት(ረሳሕ) ማይ ከተስትያ ኢኻ። 

ኣብ ዝቕጽሉ ሰሙናት ከኣ ውጽኢቱ 
ክንርእዮ ኢና” በሎ።

ድሕሪ ዝተወሰነ ግዜ፡ ኣቦን ወድን 
ኩነታት ናይ’ተን ኣታኽልቲ ንምዕዛብ 
ናብቲ ጀርዲን ተመለሱ። ኣብ ዝቐጸለ 
መዓልታት ከኣ፡ እቲ ኣቦ ንወዱ እንታይ 
ለውጥታት ከም ዝተዓዘበ ክነግሮ ተወከሶ።

እቲ ቈልዓ ድማ፡ “ናተይ ዋላ’ኳ ረሳሕ 
ማይ እንተ ኣስተኹዋ፡ ካብ ዕንባባኻ 
ዝሓሸትን ጥዕና ዘለዋን ግን ትመስል። 
ናትካ ግን ጽሩይ ማይ ኣስቲኻያ ከተብቅዕ 
ብዙሕ ኣይማዕበለትን። ንምዃኑ እዚ 
ከመይ ኢሉ ይኸውን? ብምግራም 
ሓተተ። ኣቦኡ ፍሽኽ ብምባል፡ “እዚ 
ዝኾነሉ ምኽንያት - ረሳሕ ማይ ንሓንቲ 
ተኽሊ ካብ ምጕባዝ ፍጹም ኣይዓግታን 
እዩ። እኳ ደኣ ከም ድዅዒ ኮይኑ ዝያዳ 
ንኽትዕምብብ እዩ ዝሕግዛ። ርኢኻ 
ዝወደይ፡ ገለ ሰባት ኣለዉ ዘነኣእሱኻን 
ብሕልምታትካ ዘላግጹን። ዘይከውን ዘረባ 
ብምድርባይ ድማ ነብሰ-ምትሓት ከም 
ዝስመዓካ ይገብሩ። ስለዚ፡ እቲ ጸገም 
ናታቶም ኣንነት እምበር ናትካ ጸገም 
ከምዘይኮነ ክትዝክር እምሕጸነካ። ካብ 
ሰባት ዝመጽእ ኣሉታዊ ቃላት ድማ፡ 

ንዓኻ ካብ ምዕባይን ሕልምታትካ ካብ 
ምጭባጥን ኣይክልክለካን እዩ። ብኣሉታዊ 
ኣተሓሳስባኦምን ዘረባኦምን’ውን እንተኾነ 
ፍጹም ክትጽሎ ኣይግባእን። እንታይ 
ደኣ፡ ካብቲ ዘለኻዮ ንላዕሊ ዝሓሽካ 
ሰብ ንምዃን ክትጽዕር ከምዘለካ ዘክር። 
ስለዚ፡ ከምታ ተኽሊ ኩን። ወላ’ኳ ንዓኻ 
ኣሉታዊ ቃላት ተጠቒሞም ካብ ዕላማኻን 
ሕልምኻን ከጐናድቡኻ እንተ ፈተኑ፡ 
ንስኻ ግን ክትዕንብብን ከተጕላዕልዕን 
እዩ ዘለካ፡” ብምባል፡ ነቲ መሳቱ ወዱ 
ኣብ ኣእምሮ ናይ’ቲ ኮተቴ ከስርጽዎ 
ዝሓሰቡ ኣሉታዊ ምስሊ፡ ሓንሳብን 
ንሓዋሩን ብልዙብ መንገዲ መኸተምታ 
ገበረሉ። 
ኩሉ ኣንጻርካ ዝቐንዕ ኣሉታዊ 

ሓሳባትን ዘረባን ናብ ጽቡቕካ ክትልውጦ 
ደኣ’ምበር፡ ተስፋ ከቑርጸካን ካብ 
ዕላማታትካ ከጐናድበካን ከምዘይብሉ 
ዘክር። 

ከምዚ’ውን ኣሎ
ምስ መንፈስ ዝተመርዓወት ስነ-ጥበበኛ፡ 

ዓመት ኣብ ዘይመልእ ግዜ ናይ ፍትሕ 
ጠለብ ኣቕሪባ። እታ ብሮካርድ ዝተባህለት 
ጓል 40 ዓመት ሰበይቲ፡ “ንመንፈስ ናይ 

ሓደ ቪክቶር ዝተባህለ ወተሃደር ተመርዕየ” 
ክትብል ድሕሪ ምጽናሕ’ያ ትፋታሕ 
ከምዘላ ሓቢራ። ንሳ ኣብ ሓበሬታኣ፡ 
“ቪክቶር ኣብ 2021 ብመንፈስ ናብ 
መደቀሲ ክፍለይ ብምእታው ብጥዑም 

ቃላት ጠባቢሩ ኣብ ፍቕሪ የእትዩኒ ጸኒሑ። 
እንተኾነ፡ ፍቕሩ ክንዮ ብመንፈሳዊ ቃላት 
ኣካላዊ ዕግበት ክፈጥረለይ ስለ ዘይከኣለ፡ 
ነቲ ብውልቅና ዝኣሰርናዮ ቃል ኪዳን 

ከፍርሶ ወሲነ ኣለኹ” ትብል። ብሮካርድ 
ምስ’ዚ መንፈስ ምዃኑ ዝገለጸቶ ብዓል 
ቃል ኪዳና ቪክቶብ ኣብ ሓምለ 2023 
እያ ጋማ ኣሲራ። ብሮካርድ፡ ኣቐድም 
ኣቢላ ምስ ቪክቶር ብዛዕባ ዕለተ ጋማኦም 
ተዘራሪቦም ከምዝነበሩን፡ ንሳ ኣብ ሓጋይ 
ክትምርዖ ክትብህግ እንከላ ንሱ ግና 
ኣብ ክረምቲ ከምዝደሊ ድሕሪ ምሕባሩ 
ክሰማምዑ ከምዘይክኣሉን ኣረዲኣ ምንባራ፡ 
እቲ ዌልስ ኦን ላይን ዝተባህለ ምንጪ 
ይጠቅስ። 
እታ ደራፊት ምዃና ዝተነግረላ ወይዘሮ፡ 

“ቪክቶር ሕሉፍ ሓሊፍዎ ካብዚ ኣነ 
ዘለኽዎ ምንባር ኣውጺኡ ኣብቲ ንሱ 
ከምዝነብረሉ ዝጠቕሶ ካልእ ዓለም ሓቢርና 
ክንነብር ዝመበገሲኡ ምሒር ባህጊ’ዩ 
ጠንቂ መፋትሒና፡” ድሕሪ ምባል፡ “ኣነ 
ገና ብህይወት ክሳብ ዘለኹ ንዓለም ክነብራ 
እየ ዝደሊ። ንስለ ፍቕሪ ክብል ዝግባኣኒ 
መስዋእቲ ከፊለ እየ። እንተኾነ፡ ነብሰይ 
ናብ ካልእ ዓለም ናይ ምስግጋር ሕልሚ 
ፍጹም የብለይን” ብምባል ነቲ ፍትሕ ከም 
ዝመረጸቶ ትገልጽ።
ብሮካርድ ብሕልሚ ምስ ዝተራእያን 

ዝተዛረባን መንፈስ ኣብ ፍቕሪ ምውዳቓ 
ዝገረሞም ሓያለ ወገናት፡ “ጽላለ እዩ” 
ክብሉ ተሰሚዖም። እንተ ንሳ ግን፡ በቲ 
ኣቐዲማ ዝወሰደቶ ናይ መርዓ ውሳነ 
ከምዘይትጠዓስ ብምምልካት፡ ኣብዚ ግዜ’ዚ 
ውራይ ፍትሕ ዝያዳ ዓዚዝዋ ከምዘሎ 
ኣገንዚባ - ብመሰረት እቲ ምንጪ።

ንሓይሊ እምነት ዘበርትዑ ሰለስተ መምርሒታት
1. ዓወት ጥራይ ሕሰብ፦ 1. ዓወት ጥራይ ሕሰብ፦ ኣእምሮኻ 

ኣብ ገዛ፡ ኣብ ስራሕካ ይኹን ኣብ ካልእ 
ኣጋጣሚታት ኣብ ክንዲ ብናይ ውድቀት፡ 
ወትሩ ብናይ ዓወት ሓሳባት ምልኣዮ። 
ሕማቕ ኣጋጣሚ ምስ ዘጋጥመካ’ውን 
እንተኾነ፡ “ክዕወት እየ። እዚ ሕጂ ኣጓኒፉኒ 
ዘሎ ሃዋሁው ንግዚኡ ክሳብ ዝኾነ 
ኣይንብርከኽን እየ። እኳ ደኣ ክመሃረሉ 
ክኽእል ኣለኒ” በል። ህይወት ናይ ውድድር 
መድረኽ እያ። ኣብ ከምዚ ኵነት‘ውን 
እንተኾነ ውድድር ምስ ዘጋጥመካ፡ “ምስ’ቲ 
ዝበለጸ ክገጥም እኽእል እየ። ኣነ ከም’ቶም 
ካልኦት ዓይነት ሰባት ኣይኮንኩን። ገጢመ 
ክስዕረሉ ዘይክእል ኩነት ኣይክህልሉን 
እዩ” ዝብል ኒሕ መለለዪኻ ይኹን። ‘ዝኾነ 

ነገር ክገብር ይኽእል እየ’ ዝብል መንፈስ 
ይሃልወካ። “ኣይክእልን እየ” ኣይትበል።  
ኣእምሮኻ ብ”ክዕወት እየ” ዝብል እወታዊ 
ኣተሓሳስባ ምልኣዮ። እቲ ምንታይ፡ ዓወት 
ዝመቓልሑ ሓሳባት ምፍልፋል፡ ኣእምሮኻ 
ናይ ዓወት ውጥናት ንኸማዕብል ልዑል 
ግደ ስለ ዘለዎ። ብኣንጻር’ዚ፡ ውድቀት 
ዘዳምጹ ሓሳባት ንኣእምሮ ክንዮ ውድቀት 
ዝኸይድ ነውጺን ጭንቀት ከኸትሉ ስለ 
ዝኽእሉ፡ ኣብ ዝኾነ ግዜን ኩነታትን ብዛዕባ 
ውድቀት ገዲፍካ ብዛዕባ ዓወት ጥራይ 
ሕሰብ።  
2. ንነፍስኻ ልዕሊ’ቲ ንስኻ ትግምታ 2. ንነፍስኻ ልዕሊ’ቲ ንስኻ ትግምታ 

ምዃና እመን፦ምዃና እመን፦ ዕዉታት ሰባት ፍሉያት 
ኣይኮኑን። ዓወት፡ ብሉጽ ፍልጠት ይኹን 

ክእለት ዝሓትት ረቛሒ 
ኣይኮነን። ዓወት ኣብ 
ዕድል ወይ ውህብቶ 
ዝምርኮስ’ውን ኣይኮነን። 
ዓወት፡ ኣብ ገዛእ-
ርእስኻ ብምእማንን 
ልዑል ኣመለኻኽታን 
ርድኢትን ብምህላውን 
እዩ ክረጋገጽ ዝኽእል። 

ዕዉታት ሰባት ልክዕ ከማኻ ደቂ ትሽዓተ 
ወርሒ እዮም ነዛ ዓለም ተላልዮማ። እዞም 
ሰባት ክዕወቱ ዘኽኣሎም ቀንዲ ምኽንያት፡ 
ኣብ ገዛእ-ርእሶም ዘለዎም ዘይጽንቀቕ 
እምንቶ ጥራይ እዩ። ስለዚ፡ ኣብ ትሕቲ 
ዝኾነ ግዜን ኩነታትን ፈጺምካ ንነብስኻ 
ኣትሒትካ ኣይትጠምታ።
3. ዓቢ ዕላማ ይሃሉኻ፦ 3. ዓቢ ዕላማ ይሃሉኻ፦ ብዝሒን 

ደረጃታትን ዓወት ብጽንዓት እምነትካ እዩ 
ዝውሰን። ብዛዕባ ሒደት ዕላማታት ምስ 
እትሓስብ፡ ሒደት ዓወት ከኣ ትረክብ። 
ዓቢ ዕላማ ዝሓዘ ሰብ፡ ከም ውጽኢት 
ናይቲ መዲብዎ ዘሎ ሓሳብ ብዙሕ ወይ 
ዓቢ ዓወት ክጐናጸፍ ይኽእል። ስለዚ፡ 
ዓቢ ዓወት ንኽትጭብጥ ኩሉ ግዜ ነዚ 
ዘክር። ዓበይቲ ዕላማታትን ሓሳባትን 
ንምትግባሮም፡ ካብ ንኣሽቱ ሓሳባትን 
ዕላማታትን ይቐሉ። እቲ ምንታይ፡ ንነኣሽቱ 
መደባት ኣዚኻ ኣቃሊልካ ብምጥማት 
ብዙሕ ግዜ ዘይክትህቦም ዝለዓለ ተኽእሎ 
ስለ ዘሎ። ከም ውጽኢት ናይዚ ከኣ፡ 
ክትንዕቆምን ካልእ መደባት ኣብ ምዕማም 
ክትመጣጠርን ስለ እትኽእል። ስለዚ፡ 
ዕላማታትካ ወትሩ ዓበይቲ ይኹኑ።

ሎሚ ኣብ ERI-TV
ሰዓት መደብ

09፡00  ሃገራዊ መዝሙር
09፡05  ኤሮቢክስ
09፡40  ፊዮሪና
10፡15  ፓኖራማ
11፡00  ማእገር
13፡00 ዶክተራት ኣብ ስትድዮ
13፡40  ቀስተ ድሕነት
14፡00  ሞዛይክ
16፡30  እንዳ-ዝማም
17፡05  ሃብቲ ባሕሪ
17፡20  ቃለ መሕትት ምስ                                                                                                                                               

        ተዋሳእቲ ፊልም መስተንክር
17፡55  ዶክመንት
18፡35  መደብ ህርመት
20፡00  ዜና (ትግረ) 
20፡13 ሲት -ኮም  እትመት
21፡00 ዜና (ትግርኛ) 
21፡25 ሓፈሻዊ  ፍልጠትቡያ
22፡00 ዜና (ዓረብ) 
22፡10 OPEN MIC
22፡30 ዜና (እንግሊዝ)

 (ሰኑይ )

ሰዓት መደብ
12፡00 ሃገራዊ መዝሙር
12፡02 ዓለም ስነ ጥበብ 
12፡30 ዜና (ትግርኛ)
12፡50 ዜና ስፖርት
12፡55 ዕላል ጥበባት
13፡30 ዜና (ዓረብ)
13፡45 ሄሎ ደባይዋ
15፡30 ዶክመንታሪ
17፡00 ዜና(ትግርኛ)
17፡15 ሌላ 
17፡30 ዜና(ዓረብ)
17፡40 ደረት ቃና
19፡10 ሳይዳ
20፡00 ዜና (ትግረ)
20፡15 ሰሙናዊ ፍጻሜታት                                                                                                                                            

          ስፖርት
21፡00 ዜና (ትግርኛ)
21፡25 ድሃይ ሕትመት
22፡00 ዜና (ዓረብ)
22፡10 ዳህሰሳ
22፡30 ዜና (እንግሊዝ)



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

Vacancy Announcement

Position: Loader operator
Number required 02

Location: Based at Koka Gold Mine (Zara)

Reporting to: Mining supervisor

Primary 
Responsibility & 
Scope of Work

To assist with the transportation of spare parts, housekeeping, & other 
maintenance activities.

Duties: 	 Operating a Front-end Loader to clear brush, level ground, or move earth to prepare 
construction sites.

	 Unloading materials from trucks or trailers using forklifts or other equipment.

	 Loading and unloading materials using front-end loaders and forklifts.

	 Inspecting equipment for signs of wear and tear, malfunctions, or damage.

	 Ensure that front end loader is maintained according to set standards.

	 Identify any unexpected problems requiring higher-level technical support and advise the 
supervisor.

	 Use the Front-End Loader effectively and safely to ensure high productivity and appreciate 
the machine’s maintenance and optimum working parameters.

	 Performing other tasks as instructed by supervisors, including maintaining equipment 
and facility safety, following health and safety procedures, and conducting machinery 
inspections.

Formal Education, 
Certifications, or 
Equivalents

- Grade 8 Numeracy & literacy

- Training Certificate on Front End Loader Operations

- Training Certificate in Forklift and Excavator Operations would be an added advantage.  

- Driving Licence would be an added advantage.  

Working Experience 
– Nature & Length 

- At least one year of experience operating a Front-end Loader.

- How to operate the loader, 

- How to load and unload the machine, 

- How to operate the loader in different environments, including rough terrain, hills, mud, 
gravel, and other complex surfaces.

- Dashboard indicators 

- Maintaining the loader in good levels of cleanliness.
Leadership 
Experience - Nature 
& Length of Time

- Excellent leadership and organizational skills.

Other skills and 
abilities

- Must be familiar with risk assessment procedures.

- Be prepared to do standby duties and work overtime.

- Good Communication skills – Tigrigna and English.

- Work outdoors and in varying weather conditions.

- Physical stamina is essential for this job because it requires lifting and moving heavy materials 
for extended periods.

- Problem-solving skills to address issues that arise during their work. 

- Need to be able to identify potential issues with their equipment and know how to fix them.  
Communication 
skills

- Must be able to communicate with their coworkers and supervisors.

Attention to detail: 
- Must be able to pay attention to detail when operating their machines.

- Must be able to follow safety protocols and procedures to ensure their safety and the safety 
of others

Salary: according to the Company’s salary scale.

Additional Requirement for nationals: Must have fulfilled their National Service obligations and 
provide evidence of a release paper from the Ministry of Defence. Must provide clearance from the 
current/last employer. Only short-listed applicants will be considered potential candidates for an 
interview. Application documents will not be returned.
Please mail the application through the Post office to Zara Mining Share Company P.O.BOX 2393 

& Aliens Employment Permit Affairs P.O. Box 7940

Deadline for application:  07 days from the day of announcement.

27 ጥቅምቲ 2024 - ገጽ 5መበል 34 ዓመት ቁ.49



ሓዳስ   ኤርትራ 27 ጥቅምቲ 2024 - ገጽ 6መበል 34 ዓመት ቁ.49

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

Vacancy Announcement
Position: Mechanical Fitter 
Number required 03
Location: Based at Koka Gold Mine (Site)
Reporting to: Electrical Superintendent 
Primary Responsibility 
& Scope of work

- Joins us as a Fitter Underground to maintain, install and commission 
engineering components of the machinery and equipment to an 
agreed standard around your designated area of responsibility.

Duties: - Attend to Breakdowns and emergencies as required.

- Ensure that material, spares, and equipment are available as required.

- Ensure proper and adequate on the job training and coaching is provided 
to subordinates.

- Comply with environmental requirements.

- Exercise judgment with regard to replacement of components

- Maintains a high quality of work.

- Timely and accurate information.

- Records results of all legal examinations in the appropriate format.

- Works in a sequence that prioritizes work requirements.

- Completing job cards and description of work and spares used.

- Performing work to the required standards and specifications

- Applying appropriate tools to complete tasks
Formal Education, 
Certifications or Equivalents

- A diploma or certificate in mechanical engineering

- Degree in Mechanical Engineering
Working Experience – Nature 
& Length 

- Minimum of 1 year experience.  

Leadership Experience - 
Nature & Length of time

- Minimum 2 Years of experience as a plant Mechanical Fitter 
for general duties.

- Minimum 3 years for trade certificate

- Previous working experience as Artisan Maintenance 
Mechanical Fitter

Other skills and abilities - Proven ability to analyses and solve problem. 
knowledge of theories and best practices in Fixed Plant 
Equipment Maintenance

- Knowledge of preventive maintenance, maintenance 
planning, and reliability engineering processes.

- Good in English is required.

- Job relevant skills are appreciable
Salary: according to Company’s salary scale.

Place of work:  Zara Mining Share Company
Koka Gold Mine
Zoba Gash Barka

Additional Requirement for nationals: - Having fulfilled his/her National Service obligations and provide evidence 
of a release paper from the Ministry of Defence.  Present Clearance paper from the current/last employer. Only 
short-listed applicants would be considered as potential candidates for an interview.  
Application documents will not be returned to the sender. 

Please mail your applications to Zara Mining Share Company
  P.O. Box 2393 Asmara
Please send a copy of your application to Aliens Employment Permit Affairs, P.O. Box 7940, Asmara, Eritrea, and 
to Mineral Resources Management, P.O. Box 213, Asmara.

1ይ ቤት-ፍርዲ ዕዳጋ እኽሊ

ኣቶ ዮሴፍ መኮነን ሃይለ፡ ኣቦይ ተጋ/ መኮነን ሃይለ ገ/
ስላሴ ስለዝተሰወ፡ ኣነ ምስ 1 ሓወይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ ን15/11/24 
ኣብ ቤ/ፍ 6ይ መጋባእያ ይቕረብ።

ወ/ሮ ሄርሞን ዘርኣይ ኣርኣያ ምባል ተሪፉ፡ ሄርሞን 
ዘርኣሃይማኖት ኣርኣያ ተባሂሉ ይተኣረመለይ 
ስለዝበለት፣ 14/11/24 ኣብ ቤ/ፍ 7ይ መጋባእያ 
ይቕረብ።

ኣቶ ኪዳነ ለገሰ ገ/ሂወት፡ ኣደይ ብርነሽ ወልደገሪማ 
ጉርጃ ስለዝዓረፈት፡ ኣነ ምስ 5 ኣሕዋተይ ወረስቲ 
ምዃንና ይረጋገጸልና ስለዝበለ፣ ዝቃወም እንተሎ፡ 
ን15/11/24 ኣብ ቤ/ፍ 6ይ መጋባእያ ይቕረብ።

ኣቶ ፋሲል ገብረኣብ ይስሃቅ፡ ኣቦይ ገብረኣብ ይስሃቅ 
መንግስቱ ስለዝዓረፈ፡ ንብዓልቲ ቤቱ ወ/ሮ ልኡል 
እምባየ በራኺ ናይ መጻምዲ መሰላ ይተሓለወላ፡ 
ኣነ ምስ 2 ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን15/11/24 ኣብ ቤ/ፍ 
6ይ መጋባእያ ይቕረብ።

ኣቶ ዮውሃንስ ወልደማርያም ዘርአ፡ ብዓልቲ ቤተይ ጽገ 
ፋሲል ወልደስላሴ ስለዝዓረፈት፡ ንዓይ ናይ መጻምዲ 
መስለይ ይተሓለወለይ፡ 3 ደቅና ድማ ወረስቲ 
ምዃኖም ይረጋገጸሎም ስለዝበለ፣ ዝቃወም እንተሎ፡ 
ን15/11/24 ኣብ ቤ/ፍ 6ይ መጋባእያ ይቕረብ።

1ይ ቤት-ፍርዲ ጻዕዳ ክርስትያን

ኣቶ ኪዳነ ሃብተማርያም ገብረሚካኤል፡ ኣደይ ገነት 
ነጋሽ ገብረዝጊ ስለዝዓረፈት፡ ኣነ ምስ 5 ኣሕዋተይ 
ወረስቲ ምዃንና ይረጋገጸልና ስለዝበለ፣ ዝቃወም 
እንተሎ፡ ን12/11/24 ኣብ ቤ/ፍ ይቕረብ።

ወ/ሮ ራሄል መኮነን ተኽልኣብ፡ ተጸዋዒ ኣቶ ዳንኤል 
በራኺ ተስፋማርያም፡ ናይ ሓዳር ክሲ  ቀሪቡልካ 
ስለዘሎ፡ ብኣካል ወይ ብሕጋዊ ን12/11/24 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብዘየለኻሉ ክረአ 
ምዃኑ ነፍልጥ።

ወ/ሮ ዝማም ተፈረ፡ ብዓል ቤተይ ተስፋይ 
ገብረዮውሃንስ ገብረክርስቶስ ስለዝዓረፈ፡ ንዓይ ናይ 
መጻምዲ መስለይ ይተሓለወለይ፡ 9 ደቁ ድማ ወረስቲ 
ምዃኖም ይረጋገጸሎም ስለዝበለ፣ ዝቃወም እንተሎ፡ 
ን19/11/24 ኣብ ቤ/ፍ ይቕረብ።

1ይ ቤት-ፍርዲ እምባደርሆ

ዛይድ የማነ ክፍለ፡ ጓለይ ፍዬሪ በረኸትኣብ 
ወልደጋብር ስለዝተሰወአት፡ ኣነ ምስ ወላዲኣ ወረስቲ 
ምዃንና ይረጋገጸልና ስለዝበለት፣ ዝቃወም እንተሎ፡ 
ን13/11/24 ኣብ ቤ/ፍ ይቕረብ።

1ይ ቤት-ፍርዲ ከረን

ብፍ/በ/መሰል ወ/ሮ ሚልዮን ናይዝጊ ገብረእንድርያስ፡ 
ወኪል ኣቶ ሙሴ ጸጋይ ዘርእማርያም፡ ብፍ/ሰ/ዕዳ 1. 
ኣቶ መብራህቱ ገ/ስላሴ 2. ወ/ሮ ለይላ ኢብራሂም፣ 
ተጸዋዕቲ ወ/ሮ ለይላ ኢብራሂም ንዓኽን ዝምልከት 
ናይ ፈጽሚ ክሲ ተኸፊቱልክን ስለ ዘሎ፡ ብኣካል 
ወይ ብሕጋዊ ወኪል ን14/11/24 ኣብ ቤ/ፍ ቅረባ። 
እንተዘይቀሪብክን፡ ጉዳይክን ኣብዘየለኽናሉ ክርአ 
ምዃኑ ነፍልጥ። 
ግምጃ ተስፋገርግስ ኣድሃና፡ ወለድና ኣቶ ተስፋገርግሽ 
ኣድሃና ደኪንን ወ/ሮ ኣመተ ያሲን ዓብደላን ቀዋሚ 
ንብረቶም ንዓይ ምስ 2 ኣሕዋተይ ብህያብ ስለ ዝሃቡና 
ክጸድቀልና ስለ ዝበለ፣ ዝቃወም እንተሎ፡ ን19/11/24 
ኣብ ቤ/ፍ ይቕረብ።  
መልዋደ ጋደም ኣምሓራይ ምባል ተሪፉ፡ ለልዋይ 
ጋደም ኣምሓራይ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን19/11/24 ኣብ ቤ/ፍ ይቕረብ። 

ሳብሪን ዓብዱ ገብር ምባል ተሪፉ፡ ያስሚን ዓብዱ 
ገብር  ተባሂሉ ይተኣረመለይ ስለ ዝበለት፣ ዝቃወም 
እብተሎ፡ ን12/11/24 ኣብ ቤ/ፍ ይቕረብ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ኣርሰናል ዶ ሊቨርፑል . . .ናይ’ዛ ሰሙን ዝዓበየን ብኣጋኡ ልዑል 

ግምት ተዋሂዎ ዘሎን ግጥም ፕሪመር ሊግ 
እያ - ኣርሰናል ኣብ ሜዳኣ ንሊቨርፑል 
ዓዲማ እተካይዶ ናይ ታሽዓይ ሰሙን 
መዛዘሚ ጸወታ። 
  ኣርሰናል፡ ኣብ ማእከለይ ሰሙን ግጥም 

ሻምፕዮንስ ሊግ ንሻክታር 1ብ0 ክትስዕራ 
እንከላ፡ ሊቨርፑል ብወገና ብተመሳሳሊ 
ውጽኢት ንኣርቢ ሌፕዚግ ብምስናፋ እያ፡ 
ሎሚ ናብ ከተማ ለንደን ክትጓዓዝ።
ዝሓለፈ ሰሙን ቅድሚ ብቦርንማውዝ ካብ 

ትጽቢት ወጻኢ ምስዓራ ን12 ተኸታታሊ 
ናይ ሊግ ግጥማት ከይተሳዕረት ዝተጓዕዘት   
ኣርሰናል፡ ሎሚ እንተ ተሳዒራ ኣብ 
ታሽዓይ ሰሙን ካብ ሊቨርፑል ብሸውዓተ 
ነጥቢ ክትድሕር እያ። በዚ ከኣ፡ ዳግማይ 
ናብ ሓዲድ ዓወት ንምምላስን ፍልልያ 
ንምጽባብን፡ ዘለዋ ጸዓት ከተፍስስ እያ።
  ነዛ ጋንታ፡ ዛጊት ኣብዛ ወቕቲ ሓደ 

ካብቲ ተደጋጋሚ ግዳይ ዝገበራ - ምብራር 
ተጻወትታ እዩ። ብቦርንማውዝ ኣብ 
ዝተረትዐትሉ ጸወታ፡ ወሳኒ ተኸላኻሊኣ 
ዊሊያም ሳሊባ 0ብ0 እንከለዋ ብቐይሕ 
ካርድ ድሕሪ ምስኣና፡ 2ብ0 ተሳዒራ ርእሳ 
ከተድንን ተቐሲባ እያ።
  ዝሓለፈ ኣዋርሕ ድማ፡ ኣብቶም 

መሪሓቶም ዝነበረት ጸወታታት ኣንጻር 
ብራይቶንን ማን ሲቲን - ራይስን ትሮሳርድን 
ቀይሕ ካርድ ብምውሳዶም፡ ብ10 
ተጻወትቲ ዓወታ ክትዕቅብ ኣይከኣልትን - 
ማዕረ ተፈላልያ። ክትወስዶ ካብ እትኽእል 
ዝነበረት ሽዱሽተ ነጥቢ ኸኣ፡ ክልተ ሒዛ 
ወጺኣ። ዛጊት እታ ዝበዝሐ ቀይሕ ካርድ 

ዝወጽኣ ክለብ’ውን ኮይና ኣላ።
  ካብ ዝሓለፈ ወቕቲ ጀሚሩ፡ ክሳብ’ቲ 

ብቐይሕ ካርድ ዝባረረሉ ጸወታ፡ ኣብ 
ኩሉ ናይ ሊግ ግጥማት ምሉእ 90 ደቒቕ 
ዝተሰለፈ ሳሊባ፡ መስመር ምኽልኻል 
ክለቡ ኣብ ምድልዳል ግሉሕ ኣበርክቶ 

ኣለዎ። ጋነርስ፡ ሳሊባ ኣብ ዝስለፈሉ 74 
ሚእታዊት ዓወታት ኣመዝጊባ፣ ኣብ ነፍሲ 
ወከፍ ሓደ ጸወታ ኸኣ፡ ብገምጋም 0.8 ሸቶ 
ተመዝጊቡዋ። ኣብ ዘይተሰለፈሉ ግጥማት 
ግና፡ 45 ሚእታዊት ዓወት፡ ኣብ ሓደ ጸወታ 
ብገምጋም 1.6 ሸቶ ተመዝጊቡዋ። እዚ ንሱ 

ልዑል ተራ ከም ዝጻወት ዘርኢ ስታስቲክስ 
እዩ።
  ዘይምህላው እዚ ፈረንሳዊ ሃሲያኡ 

ሎሚ ክዛይድ ከም ዝኽእል ይግለጽ ኣሎ። 
ምኽንያቱ፡ መስመር መጥቃዕትን ቅዲ 
መጥቃዕቲን ሊቨርፑል እዛ ወቕቲ፡ ካብቲ 
ቅድሚ ሕጂ ዝገጠማ መስመር ካልኦትን 
ክለባት ዝበለጸ ኣቛዉማን ሓይሊን ሒዙ 
ብምህላዉ። 
  ብሓድሽ ኣሰልጣኒ ኣርነ ስሎት ጽቡቕ 

ትጓዓዝ ዘላ ሊቨርፑል፡ ናይዚ ወቕቲ ቀዳማይ 
ብርቱዑ ፈተና ዝሓለፈ ሰሙን ኣንጻር 
ቸልሲ ኣካይዳ። 2ብ1 ብምዕዋት ድማ፡ ሎሚ 
ዳግማይ ፈታኒ ጸወታ ከተካይድ እያ። እንተ 
ተዓዊታ ኸኣ፡ ካብ ትሽዓተ ግጥማት 24 ነጥቢ 
ክትበጽሕ ብምዃና፡ ካልአይቲ ዝበዝሐ ነጥቢ 
ዝኣከበትላ ምጅማር ክትኸውን እያ። ኣብ 
2019-20 ካብ ቀዳሞት ትሽዓተ ግጥማት 25 
ነጥቢ ኣኪባ ነይራ። ብዓቢኡ ኸኣ፡ ትማሊ 
ማን ሲቲ ዝወሰደቶ መሪሕነት ክትመልሶ 
እያ። 
  ንቐዳማይ ሓላዊ ልዳታ ኣሊሰን ከሲራቶ 

ዘላ እዛ መርሲሳይዳዊት ክለብ፡ ዘይምህላው 
ወሰንቲ ተጻወትቲ ኣርሰናል ከርብሓ 
ይኽእል እዩ። ንልዕሊ ወርሒ ተፈልዩ 
ዝርከብ ዝበልሐን ዕድላት ኣብ ምፍጣር ዓቢ 
ተራ ዘለዎን ተጻዋታይ ኣርሰናል ማርቲን 
ኦደጋርድ ዘይምህላዉ፡ ጥበብ ሓዊሱ 
ንመስመር መጥቃዕቲ ዘሕልፈን ዝነበራ 
ኳዓሳሱ ክውሕዳላ እየን። 
  ኣጠራጣሪ ዘሎ ናይ ክንፊ ኣጥቃዓይ ቡካዮ 

ሳካ ምስ ዘይስለፍ ከኣ፡ ጸጋማይ መስመር 
ምክልኻል ሊቨርፑል ልዋም ምሸት ክሕፍል 
ዝለዓለ ተኽእሎ ኣለዎ። ብዓቢኡ’ውን ዛጊት 
ሰለስተ ሸቶታት ጥራይ ብምዙራቕ፡ እቲ 
ዝወሓደ ሸቶታት ዝተመዝገቦ ኮይኑ ዘሎ 
መስመር ምኽልካል እዛ ጋንታ፡ መጥቃዕቲ 
ኣርሰናል ኣብ ምብርዓን ስራሕ ክቃለለሉ 
እዩ። እቲ ምንታይሲ፡ ኣርሰናል ሳካ ኣብ 
ዝህልወሉ እዋን፡ ዝበዝሐ መጥቃዕታ ብእኡ 
ስለ እተካይዶ። 
  የግዳስ፡ ብጸጋማይ መስመር መጥቃዕቲ 

ዝስለፍ ጋብሪኤል ማርቲነሊ፡ ልዕሊ ዝኾነት 
ክለብ ዝደበለላ - ሊቨርፑል እያ። ኣብ 
ሸውዓተ ግጥማት፡ ሓሙሽተ ሸቶታትን 
ክልተ ቀረብን ብምግባሩ። ሎሚ ኸኣ፡ ነቲ 
ዝለመዶ ከተግብር ከም ዝኽእል ይግመት።
  ካብ ስታስቲክስ  ካብ ስታስቲክስ
* ኣርሰናል፡ እንተ ተዓዊታ መበል 2000 

ናይ ዝለዓለ ሊግ ዓወት ከተጽሕፍ እያ። 
እንተ ተሳዒራ ኸኣ፡ ድሕሪ ታሕሳስ 2023 
ብተኸታታሊ ኣብ ክልተ ናይ ሊግ ጸወታ 
ዝተሳዕረትሉ እዋን ክትዝክር እያ።
* ካይ ሃቨርትዝ፡ ሎሚ ሸቶ እንተ ኣመዝጊቡ፡ 

ቀዳማይ ተጻዋታይ ኣርሰናል ኣብ ሜዳኦም 
ኣብ ዘካየዱዎ ሽዱሽተ ተኸታተልቲ ግጥማት፡ 
ሸቶ ዘመዝገበ ክኸውን እዩ - ድሕሪ ክልተ 
ግዜ ተመሳሳሊ ኣርእስቲ ዝሰርሐ ቴሪ ሄንሪ።
* 242 ግጥማት ተራኺበን፣ ሊቨርፑል 95 

ዓወት፡ ኣርሰናል ከኣ፡ 83 ግዜ ርእሳ ኣቕኒዓ። 
ኣብ ዝተረፈ 64 ማዕረ ወጺአን። ሎሚኸ?
  ኣጠራጠርቲ ዘለዉ ተጻወትቲ፥  ኣጠራጠርቲ ዘለዉ ተጻወትቲ፥
ኣርሰናል፦ ሳካ፡ ካላፊዮሪን ቲምበርን።
ሊቨርፑል፦ ጆታ፡ ፈደሪኮ ኬዛን ኮኖር 

ብራድሊን።

ማን ሲቲ፡ መሪሕነት ሒዛ
ናይ ዝሓለፈ ኣርባዕተ ዓመታት ሻምፕዮን 

ፕሪመር ሊግ ዝኾነት ማን ሲቲ፡ ትማሊ 
ንሳውዝሃምፕተን ረቲዓ፡ ዳግማይ ናብ 
መሪሕነት ተመሊሳ።

  ኣብ ሓሙሸይቲ ደቒቕ ልዳት ገያሺት 
ጋንታ ሳውዝሃምፕተን ብመገዲ ዓርሞሽሽ 
ኣጥቃዓያ ኤሪሊንግ ሃላንድ ዝደፈረት ሲቲ፡ 
ምስ ዓብላሊ ጸወታ ሸቶታት ከተብዝሕ 

ትጽቢት ነይሩ። 
  እንተኾነ፡ ምስ ተወሳኺ ግዜ ኣብ ዝሰዓበ 

90 ደቒቕ፡ ካብ ጸቕጢ እተውጽእ ካልአይቲ 
ሸቶ ክትረክብ ኣይከኣለትን። ዘድልያ ሰለስተ 
ነጥቢ ብምውሳዳ ግና፡ ብ23 ነጥቢ ንሊቨርፑል 
ኣሕሊፋ ሂባታ ዝነበረት መሪሕነት መሊሳቶ 
ኣላ። ሊቨርፑል፡ ሎሚ እንተ ተዓዊታ ግና፡ 
ዳግማይ ቀዳመይቲ ክትከውን እያ። 
  ንውሱናት ጸወታታት ሸቶ ካብ 

ምምዝጋብ ተዓንቂጹ ዝጸንሐ ሃላንድ፡ ዛጊት 
ካብ ትሸዓተ ናይ ሊግ ግጥማት 11 ሸቶታት 
ብምቝጻር ኣብ ቅድሚት ይርከብ። ብሓፈሻ 
ኣብ ኩሉ ውድድር ካብ 13 ግጥማት 14 
ሸቶታት ኣመዝጊቡ ኣሎ።
  ብዘይካ’ዚ፡ ትማሊ ኣስቶን ቪላን 

ቦርንማውዝን 1ብ1፡ ብራይቶንን ዎልቨስን 
2ብ2 ክፈላለያ እንከለዋ፡ ብራይቶን ኒፕስዊች 
ታውን 4ብ3 ስዒራታ።

መደብ ጸወታመደብ ጸወታ
ሎሚሎሚ

ዙር ዞባ ማእከል 2024፡ ኣብ ከባቢ 
ኢንሹራንስ ካብ ንግሆ 7፡00 ጀሚሩ 

ብዝካየድ ናይ ዝተፈላለዩ ምድባት ጸወታ 
ክዛዝም እዩ።

**
ፕሪመር ሊግፕሪመር ሊግ

ቸልሲ - ኒውካስል 5፡00 ድ.ቐ
ክሪስታል ፓላስ - ቶተንሃም 5፡00 ድ.ቐ
ዌስትሃም - ማን ዩናይትድ 5፡00 ድ.ቐ
ኣርሰናል - ሊቨርፑል 7፡30 ምሸት

ላ’ሊጋላ’ሊጋ
ሪያል በቲስ - ኣትለቲኮ ማድሪድ 8፡

30 ምሸት
ሰሪ’ኣሰሪ’ኣ

ኢንተር ሚላን - ጁቬንቱስ 9፡45 ምሸት
ፊዮረንቲና - ሮማ 10፡45 ምሸት

ማረስካ፡ ካብ ጄምስ ብዙሕ ይጽበ
ኣሰልጣኒ ቸልሲ ኢንዞ ማረስካ፡ ካብ ሓለቓ 

ጋንታኡ ሪስ ጄምስ፡ ዝያዳ መሪሕነት ከም 
ዝደሊ ተዛሪቡ።
  ጄምስ፡ ካብ ናይ ተሃድሶ ግዜ ተመሊሱ፡ 

ድሕሪ ታሕሳስ 2023 ንፈለማ ግዜ 
ዝሓለፈ ሰሙን እዩ፡ ብሊቨርፑል 2ብ1 ኣብ 

ዝተሳዕርሉ ጸወታ ተሰሊፉ። 
  እንተኾነ፡ ማረስካ፡ “ኣዘራሪበዮ ነይረ፣ 

ካብኡ ኣብ መቐየሪ ክፍሊ ዝያዳ መሪሕነት 
እዩ ዝጽበ። ሕጂ ጽቡቕ ይሰርሕ ኣሎ። 
ምዕባለ’ውን የርኢ ኣሎ። እንተኾነ፡ ዝያዳ 
እዩ ዝጽበ።” ኢሉ።

  እዚ ኢጣልያዊ ዓላሚ ወሲኹ፡ 
“መብዛሕትኡ ግዜ፡  ሓለቓ ጋንታ ካብ 
ኣሰልጣኒ ብዙሕ እዩ ዝጽበ ዝመስሎ።  ከምኡ 
ግን ኣይኰነን፡ ሓለቓ ጋንታ ካብቶም ካልኦት 
ንላዕሊ ክሰርሕ ኣለዎ እየ ዝብል። ኣነን ደቂ 
ጋንታኡን ንጄምስ፡ ካብኡ ዓቢ ትጽቢት እዩ 
ዘለና። ንሱ’ውን፡ ካብኡ እንታይ ከም እንጽበ 
ተረዲእዎ ኣሎ።” ክብል፡ ነቐፌታ ዝመስል 
መልእኽቲ ኣመሓላሊፍሉ።
  ፍርያት ኣካዳሚ ቸልሲ ዝኾነ ጄምስ፡ ኣብ 

2023-24 ኣብ ዘመነ መሪሕነት ማውሪሽዮ 
ፖቸቲኖ መዝነት ሓለቓ ጋንታ ተዋሂቡ።

ጸወታ ቦሎኛንን ኤሲ ሚላንን . . .
ትማሊ ምሸት ክካየድ መደብ ተታሒዙሉ ዝነበረ ጸወታ ቦሎኛን ኤሲ ሚላንን፡ ብሰንኪ 

ኣብቲ ዞባ ዘጋጠመ ብርቱዕ ዝናብን ዕልቕልቕን፡ ናብ ዘይተፈልጠ ዕለት ተሰጋጊሩ።
  ሓለፍቲ ክልቲአን ክለባትን ሰሪ’ኣን፡ ዓርቢ ምሸት ዝሓዘ ኣማራጺ ንምርኻብ እኳ 

ርክብ እንተ ኣካየዱ፡ ክሰማምዑ ግና ኣይከኣለን። በዚ ኸኣ፡ እቲ ጸወታ መዓስ ከም ዝካየድ 
ኣይተፈልጠን ዘሎ።

“ቀዳማይ ናይ ክንፊ ተኸላኻሊ ዕዉት ባሎን ዲ’ኦር 
ክኸውን እየ ዝደሊ” ኣርኖልድ

ናይ የማን ክንፊ ተኸላኻሊ 
ሊቨርፑል ኣሌክሳንደር 
ኣርኖልድ፡ ንናይ ውልቂ 
ሽልማት ባሎን ዲ’ኦር ክዕወተላ 
ከም ዝደሊ ተዛሪቡ።
  እዚ እንግሊዛዊ፡ “ቀንዲ 

ዕላማይ፡ ባሎን ዲ’ኦር ምዕዋት 
እዩ። ክገብሮ ከም ዝኽእል ከኣ 
እእኣምን እየ። ናይ ፈለማ ናይ 
ክንፊ ተኸላኻሊ ነዚ ሽልማት 
ዝተዓወተላ ክኸውን ድማ እየ 
ዝደሊ።” ክብል፡ ኢዱ ኣብዛ 
ተበሃጊት ሽልማት ከንብር ከም ዝደሊ ተዛሪቡ። 
  ነዛ ኣብ 1956 ዝጀመረት ሽልማት፡ ናይ 

ክንፊ ተኸላኻሊ ተዓዊቱላ ኣይፈልጥን እዩ። 
ብራዚላዊ ናይ ጸጋም ክንፊ ተኸላኻሊ ሪያል 
ማድሪድ ዝነበረ ሮበርቶ ካርሎስ፡ ኣብ 2022 
ድሕሪ ዕዉት ወዲ ሃገሩ ሮናልዶ ናዛሪዮ 
ዝተሰርዑ፡ እቲ ዝበለጸ ደረጃ እዩ - ንናይ 
ክንፊ ተኸላኻልቲ። 
  ኣብ ማእከል ምክልኻል ዝስለፍ ናይ 

ቅድም ኢጣልያዊ ተጻዋታይ ሪያል ማድሪድ 
ፋቢዮ ካናቫሮ፡ ኣብ 2006 ንሃገሩ ዋንጫ 
ዓለም ክትዓትር ድሕሪ ምምራሑ፡ ተዓዊቱላ 
ነይሩ። ናይ ፈለማ ዝተዓወተላ ተኸላኻሊ ግና፡ 
ጀርመናዊ ፍራንክ በከንባዎር ኣብ 1972 
እዩ። 
  ክልተ እስጳኛውያን፡ ናይ ሪያል ማድሪድ 

ካርቫሃል፡ ኣልሃንድሮ ግሪማልዶ ካብ ባየር 
ለቨርኩሰን፡ ምስዞም ናይ ሎሚ ዓመት 

ተመሪጾም ዘለዎ 30 ሕጹያት ዝተኻተቱ 
ናይ ክንፊ ተኸላኸልቲ እዮም። ነዛ ኹሉ 
ተጻዋታይ ዝምነያ ሽልማት፡ ናይ 2024 ዕዉት 
ጽባሕ ምሸት ክትንገር እያ። ሮድሪ፡ ቪንስየስ፡ 
በሊንግሃም ከምኡ’ውን፡ ካርባሃል ካብ እቶም 
ክዕወቱ ዝያዳ ግምት ተዋሂብዎም ዘለዉ 
ተጻወትቲ እዮም።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓይገት ቁ.ገዛ 214 ከባቢ ፖስጣ ዕዳጋ ዓርቢ

ጎደና ባሕሪ ባራ 191 ቁ.ገዛ 8፡ ማይ ጭሆት ትሕቲ መስጊድ
ጎደና ናቕፋ ቁ. 18-20፡ ፊት ከረን ሆቴል

07120574
07153448
120730

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ኖቫ
ፋርማሲ ሚለንዩም
ፋርማሲ ሰንተራል

27/10/2024

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን

ብዝሒ ኮፍ ትብሎ ሰዓታት ብምጉዳል፡ ቃንዛ ሕቖ ምክልኻል ይከኣል
ዕለታዊ ኮፍ ትብሎ ብዝሒ ሰዓታት 

ብምጉዳል፡ ንቓንዛ ሕቖ ክትከላኸሎ 
ከምዝከኣል ኣብ ዩኒቨርሲቲ ቱርኩ - 
ፊንላንድ ኣብ ዝተኻየደ መጽናዕቲ 
ተሓቢሩ። 
ቃንዛ ሕቖ ዘለዎ ሰብ፡ ዕለታዊ 

ኮፍ ዝብሎ ንውሓት ሰዓታት ብ40 
ደቓይቕ ምስ ዘጉድሎ፡ ድሕሪ 6 
ኣዋርሕ፡ እቲ ቃንዛ ርኡይ ምምሕያሽ 
ከምዝገብር፡ ኣካየድቲ እዚ መጽናዕቲ 
ገሊጾም። ንነዊሕ ሰዓታት ኮፍ ምባል፡ 
ብዘይካ’ቲ ምስ ግዜ ከስዕቦ ዝኽእል 

ምውሳኽ ክብደት ኣካላትን ሕዱር 
ሕማማትን፡ ንቃንዛ ሕቖ ከምዘቃልዕ 
እዩ ዝፍለጥ። 
እቲ መጽናዕቲ ኣብ ማእከላይ ዕድመ 

ዝርከቡ፡ ንነዊሕ ሰዓታት ኮፍ ዝብሉ 
ብዝሒ ተሳተፍቲ እዩ ተኻይዱ። 
ኣብ’ቲ ዝተረኽበ ውጽኢት ከኣ፡ 
ንነዊሕ ሰዓታት ኣብ ናይ ስራሕ ቦታ 
ኮነ ኣብ ገዛ ኮፍ ምባል፡ ቃንዛ ሕቖ 
ዘስዕብን ዘጋድድን ኮይኑ ተረኺቡ 
ኣሎ። 
ቃንዛ ሕቖ ንምውጋድ ካብ ኮፍ፡ 

ደው ምባል ዝሓሸ እዩ። ካብ ደው 
ምባል ከኣ ብእግርኻ ምጕዓዝ ወይ ከኣ 
ዝተፈላለዩ ዓይነት ኣካላዊ ምንቅስቓስ 
ምክያድ፡ ዝበለጸ ምዃኑ፡ ክኢላታት እዚ 
ዓውዲ ይመኽሩ። ንሳቶም ወሲኾም፡ 
ብዝተፈላለዩ ምኽንያት ካብ ኮፍ 
መበሊኡ ክትንስእ ዘይክእል ሰብ፡ ቅኑዕ 
ኮፍ ኣበሃህላ ጥራይ ካብ ዝጥቀም፡ 
እናበራረየ ዝተፈላለዩ ኣገባባት ኮፍ 
ምባል ክኽተል ዝሓሸ ምዃኑ ሓቢሮም 
ኣለዉ።

ኣብ እርጋን ሽጋራ ምቁራጽ’ውን፡ ዕምሪ ከምዘወስኽ ተሓቢሩብተመራመርቲ ዩኒቨርሲቲ ሚሺጋን 
- ኣመሪካ ኣብ ዝተኻየደ መጽናዕቲ፡ 
ኣብ ግዜ እርጋኖም ሽጋራ ምትካኽ 
ዘቋርጹ ሰባት፡ ካብ’ቶም ምሉእ 
ህይወቶም ዘየቋረጹ፡ ዝያዳ ነዊሕ 
ዕድመ ከምዝነብሩ ተሓቢሩ።
እቶም ተመራመርቲ፡ ሽጋራ ዘትክኹ 

ሰባት፡ ነዚ ወልፊ ብምቁራጽ ጥራይ 
ዕምሮም ክነውሕ ከምዝኽእል 
ኣገንዚቦም ኣለዉ። ጥዕና ዝህብ ቅዲ 
ህይወት ምምራሕ፡ ኦሮማይ ዝበሃሎ 
ጉዳይ ከምዘይኮነ ዘዘኻኸሩ እቶም 
ተመራመርቲ፡ ዋላ እቶም ምሉእ 
ህይወቶም ከትክኹ ጸኒሖም ኣብ 
70ታት ዕድመኦም ሽጋራ ምትካኽ 
ዘቋርጹ ሰባት፡ ነዚ ወልፊ ብምቁራጾም 
ጥራይ ዕድመኦም ክነውሕ ከምዝኽእል 

ኣብሪሆም።
ኣብ’ዚ መጽናዕቲ፡ ኣብ ማእከላይ 

ዕድመ ዝርከቡ 13 ሽሕ ዝበጽሑ 
ደቂ-ተባዕትዮ ተሳቲፎም። እቶም ኣብ 
መዓልቲ ክሳብ 30 ሽጋራ ዘትክኹ 
ሰባት፡ ኣብ ዝስዕብ 25 ዓመታት ክሞቱ 
ዘለዎም ተኽእሎ ብ21 ሚእታዊት 
ዝለዓለ ኮይኑ ተረኺቡ። እቶም 
ካብ ዕድመ 35 ንደሓር ኣብ ዘሎ 
ዓመታት፡ ምሉእ ህይወቶም ሽጋራ 
ዘትክኹ ሰባት ድማ፡ ምስ’ቶም 
ጠቕሊሎም ሽጋራ ዘየትክኹ ኣብ 
ተመሳሳሊ ዕድመ ዝርከቡ ክነጻጸሩ 
ከለዉ፡ ዕምሪ ናይ’ቶም ዘትክኹ ዝነበሩ 
ሰባት ብገምጋም ብትሽዓተ ዓመታት 

ከምዝሓጽር ተፈሊጡ። እቶም ኣብ 
35 ዕድመኦም ሽጋራ ምትካኽ ዘቋረጹ 
ሰባት ከኣ ካብቶም ዘየቋረጹ፡ ዝያዳ 
ሸሞንተ ዓመታት ከምዝነብሩ ተገሊጹ 
ኣሎ።
እቶም ተመራመርቲ፡ ሽጋራ ምትካኽ 

ኣብ ንኡስ ዕድመ ምስ ዝቋረጽ ኣብ 
ምንዋሕ ዕምሪ ዝያዳ ውጽኢታዊ 
ከምዝኾነ ብምጥቃስ፡ ኣብ እዋን 
ዕብየት ምስ ዝቋረጽ’ውን ብህይወት 
ንናይ ምጽናሕ ተኽእሎ ስለዘናውሖ፡ 
እዚ ወልፊ ዘለዎም ብዕድመ ዓበይቲ 
ሰባት ተስፋ ከይቈረጹ ከወግድዎ ኣብ 
መወዳእታ ተማሕጺኖም።
ሽጋራ ንዅሎም ክፋላት ኣካላት ክሃሲ 

ኣብ መዐሸጊ መግቢ፡ መንሽሮ ጡብ ዘስዕቡ ከሚካላት ተረኺቦም
ኣብ ስዊዘርላንድ ኣብ ዝተኻየደ 
መጽናዕቲ፡ መግቢ ንምዕሻግ ኣብ 
ዘገልግሉ ዝተፈላለዩ ወረቓቕትን 
ፕላስቲካትን፡ ሕማም መንሽሮ ጡብ 
ከስዕቡ ዝኽእሉ ከባቢ 200 ዝበጽሑ 
ከሚካላት ከምዝተረኽቡ ተሓቢሩ።
በዚ መሰረት፡ ኣብ ፕላስቲክ መዐሸጊ 
መግቢ ሕማም መንሽሮ ጡብ ዘስዕቡ 
143 ከሚካላት ክረኽቡ ከለዉ፡ 
ኣብ ወረቐት ወይ ባኮ መትሓዚ 
መግቢ ከኣ 89 ዝበጽሑ ከሚካላት 
ከምዝተረኽቡ ተገሊጹ ኣሎ። እቲ 
ሓቂ እዚ ዝተገልጸ ክነሱ፡ ካብ’ዞም 

ከሚካላት እቶም 40 ሓደገኛታት 
ተባሂሎም ኣብ መዝገብ ዝሰፈሩ’ኳ 
እንተዀኑ፡ የግዳ ነዞም መዐሸጊታት 
ዘፍርያ ትካላት ክሳብ ሕጂ ኣብ 
ፍርያተን ይጥቀማሎም ምህላወን 
ንብዙሓት ከየገረመ ኣይተረፈን። 
እዞም ሓደገኛታት ከሚካላት 
ዝተፈላለየ ሕማማት ከም ኣዝማ፡ 
መንሽሮ፡ ጸገም ልብን ክረሻን ዘስዕቡ 
ኮይኖም፡ ኣብ ዘይእዋኑ’ውን ሞት 
ከምዘቀላጥፉ እዩ ተለልዩ ዘሎ።
እዞም ኣብ ምስራሕ ምዕሻግ መግቢ 
ዝውዕሉ ከሚካላት፡ ንጥዕና ሰብ 

ሃሰይቲ ምዃኖም ዋላ እንተተፈልጠ፡ 
ኣብ ተግባር ንኸይውዕሉ 
ስለዘይተኸልከሉ፡ ብመግቢ ኣቢሎም 
ናብ ሰብ ብምእታው ዝተለልዩን 
ዘይተለልዩን ጸገማት ጥዕና የስዕቡ 
ምህላዎም’ዩ ዝግለጽ። 
ካብ ኣብ ፕላስቲክ ኮነ ባኮ ዝተዓሸገ 
መግቢ፡ ኣብ ጥርሙዝ ወይ ታኒካ 
ዝተዓሸገ ዝያዳ ተመራጺ ምዃኑ’ዩ 
ዝሕበር። ይኹን’ምበር፡ እቲ ንጥዕና 
ዝያዳ ውሑስ ዝበሃል፡ ዝተዓሸገ 
መግቢ ጠቕሊልካ ምውጋድ ምዃኑ 
እዩ ብተደጋጋሚ ዝሕበር ዘሎ።

ዓይነት ደም ምስ ወቕዒ ምትእስሳር ይርከቦኤይ (A) ዓይነት ደም ዘለዎም 
ሰባት፡ ካብ’ቶም ቢ (B)፡ ኤይቢ 
(AB)፡ ከምኡ’ውን ኦ (O) ዝዓይነቱ 
ደም ዝውንኑ ሰባት፡ ቅድሚ 60 
ዓመት ዕድመኦም ወቕዒ ከጋጥሞም 
ዘሎ ተኽእሎ ዝለዓለ ምዃኑ፡ ኣብ 
ዩኒቨርሲቲ ሜሪላንድ - ኣመሪካ ኣብ 
ዝተኻየደ መጽናዕቲ ተሓቢሩ። 
ዓይነት ደም በቶም ኣብ ቀያሕቲ 

ዋህዮታት ደም ዝርከቡ ከሚካላት 
ዝፈላለዩ ኮይኖም፡ ኤይ፡ ቢ፡ ኤይቢን ኦን 
ተባሂሎም ኣብ ኣርባዕተ ከምዝኽፈሉ 
ይፍለጥ። እዚ ተረኺቡ ዘሎ ውጽኢት 
ድማ ኣብ ከባቢ 50 ዝኾኑ መጽናዕታዊ 
ጽሑፋት ዝተመርኰሰ ኰይኑ፡ 617 
ሽሕ ሰባት ዘሳተፈ እዩ ነይሩ። 

እቶም ኤይ ዓይነት ደም ዘለዎም ሰባት፡ 
ካብ’ቶም ካልእ ዓይነት ደም ዝነበሮም 
ተሳተፍቲ፡ ቅድሚ 60 ዓመቶም 
ወቕዒ ከጋጥሞም ዘሎ ተኽእሎ ብ16 
ሚእታዊት ዝለዓለ ኮይኑ’ዩ ተረኺቡ። 
ይኹን’ምበር፡ ስለምንታይ እዮም እዚ 
ዓይነት ደም ዘለዎም ሰባት ዝያዳ 
ንወቕዒ ዝተቓልዑ ዝዀኑ፡ ዛጊት 
ክፍለጥ ኣይተኻእለን ዘሎ። 
ብዘይካ’ዚ፡ ዓይነት ደም ቢ፡ ደድሕሪ 

ዓይነት ደም ኤይ ምስ ወቕዒ ዝተሓሓዝ 
ዓይነት ደም ኮይኑ ተመዝጊቡ ኣሎ። 
ብተወሳኺ፡ ኦ ዓይነት ደም ዘለዎም 
ሰባት፡ ካብ’ቶም ካልኦት ዓይነታት 
ደም ዘለዎም ሰባት፡ ወቕዒ ከማዕብሉ 

ዘለዎም ተኽእሎ ብ12 ሚእታዊት 
ትሒቱ እዩ ተረኺቡ። 
ፕሮፈሰር ስቴቨን ኪተር፡ ሓደ ካብ 

ኣካየድቲ እዚ መጽናዕቲ ኰይኑ፡ 
ኤይ ዓይነት ደም ዘለዎ ሰብ፡ ነዚ 
ረኺብናዮ ዘለና ውጽኢት መጽናዕቲ 
ምርኩስ ብምግባር ክሻቐል ከምዘይብሉ 
ብምምልካት፡ ሕማም ወቕዒ ከስዕቡ 
ካብ ዝኽእሉ ምኽንያታት ክከላኸል 
ግን ዝሓሸ ምዃኑ ኣተሓሳሲቡ። 
ወቕዒ ብዝተፈላለዩ ጠንቅታት ማለት 

ከም ልዑል ጸቕጢ ደም፡ ልዑል ዓቐን 
ኮለስትሮል፡ ምትካኽ ሽጋራን ክረሻን 
ክስዕብ ይኽእል። ጥዑይ ኣመጋግባ 

ብምኽታልን ኣካላዊ ምንቅስቓስ 
ብምክያድን ድማ፡ ተኽእሎ ሕማም 

ወቕዒ ከምዝጎድል፡ ክኢላታት ጥዕና 
ዘመሓላልፍዎ ሓበሬታ እዩ።

ዝኽእል ኣሽሓት ከሚካል ዝውንን 
ኮይኑ፡ ብቐንዱ ድማ ሕማም መንሽሮ፡ 

ወቕዒ፡ ሕማም ልቢን ሕማም ሳንቡእን 
ከምዘስዕብ፡ ክኢላታት ይሕብሩ።

